
Inngangur

Nú eru liðin þrjú ár frá því að lögð voru drög að heildstæðri stefnumótun stjórnvalda í 
fjarskiptamálum. Sú stefnumótun tók til áranna 2005-2010 og var samþykkt með þingsályktun 
frá Alþingi.

Áætlunin var sú fyrsta sem samþykkt var í samræmi við breytingu sem gerð var á lögum 
nr. 81/2003 um fjarskipti. Í samræmi við breytinguna sem þá var gerð á lögunum skal 
samgönguráðherra leggja fram á Alþingi á þriggja ára fresti tillögu til þingsályktunar um 
fjarskiptaáætlun. Áætlunin er nú í endurskoðun og verður kynnt á haustþingi.

Með áætluninni er gert ráð fyrir að lagður verði grunnur að framþróun íslensks samfélags 
með því að bjóða góð, hagkvæm og örugg rafræn samskipti með beitingu fjarskipta- og 
upplýsingatækni. Við endurskoðun áætlunarinnar er gert ráð fyrir að mörkuð sé stefna til næstu 
sex ára. Þá er í áætluninni skilgreind nánari aðkoma og markmið stjórnvalda í fjarskiptamálum 
til næstu ára, auk þess sem gerð er grein fyrir ástandi og horfum í fjarskiptamálum í landinu í 
ljósi alþjóðlegrar þróunar. Markmið samræmdrar stefnumótunar er að auka samkeppnishæfni 
landsins og stuðla að framþróun atvinnulífs og ná fram hagkvæmri nýtingu fjármagns og 
samræmdri forgangsröðun verkefna. Þá er lögð áhersla á mikilvægi aðgengis að fjarskiptum 
og með hvaða hætti aðstaða landsmanna að þessu leyti verði jöfnuð.

Fjarskiptaáætlun skiptist í 15 meginmarkmið en að auki eru 32 markmið (verkefni) sem 
unnið er að og skiptast niður á 6 kafla áætlunarinnar:

I. Forskot.
II. Háhraðavæðing.
III. Farsamband.
IV. Stafrænt sjónvarp og hljóðvarp.
V. Öryggi og persónuvernd.
VI. Samkeppnishæfni.

Í þessari skýrslu er gerð grein fyrir þeirri vinnu sem átt hefur sér stað við framkvæmd 
á markmiðum fjarskiptaáætlunar frá ársbyrjun 2007 til maí 2008. Að gerð hennar komu 
verkefnisstjórn fjarskiptaáætlunar, starfsmenn fjarskiptasjóðs, samgönguráðuneytið og Póst- 
og fjarskiptastofnun. Þá var einnig aflað upplýsinga frá öðrum ráðuneytum vegna einstakra 
markmiða áætlunarinnar sem eru á ábyrgð þeirra. 

Áhrifa fjarskiptaáætlunar er víða farið að gæta og sérstaklega á landsbyggðinni á 
dreifbýlum svæðum þar sem ekki hefur átt sér stað uppbygging á markaðsforsendum. Ljóst 
er að þau verkefni sem unnið hefur verið að hafa mikla þýðingu fyrir íbúa þeirra svæða og 
landsmenn alla sem um þau ferðast.

Umfangsmestu verkefnin hafa lotið að uppbyggingu stofnkerfa vegna GSM farsíma-
þjónustu, háhraðanettenginga og til að koma á gervihnattadreifingu á sjónvarps- og útvarps-
dagskrá RUV. Öll þessi verkefni hafa farið í útboð á vegum fjarskiptasjóðs. Sum eru langt 
komin í framkvæmd og önnur á lokastigi útboðs. Útboðin hafa stuðlað að auknum áhuga og 
samkeppni í fjarskiptum á landsbyggðinni. Þá er ljóst að umgjörðin, sem sköpuð hefur verið 
um fjarskiptaáætlun, bæði varðandi mótun hennar og framkvæmd, er til þess fallin að ná 
megi betri árangri í uppbyggingu innviða og þjónustu með það að markmiði að Ísland verði 
í fremstu röð í á þessu sviði. 

1. Framkvæmd fjarskiptaáætlunar

Verkefnisstjórn fjarskiptaáætlunar hefur yfirumsjón með framkvæmd fjarskiptaáætlunar 
fyrir hönd samgönguráðuneytisins. Verkefnisstjórnina skipa nú eftirfarandi:

- Gunnar Svavarsson, formaður.
- Lára Stefánsdóttir, varaformaður.
- Adolf H. Berndsen.
- Guðbjörg Sigurðardóttir.
- Jón Baldur Lorange.

Gunnar Svavarsson tók við formennsku af Friðrik Má Baldurssyni í mars 2008. Lára 
Stefánsdóttir og Jón Baldur Lorange voru skipuð í stjórnina í október 2007 í stað Hjálmars 
Árnasonar og Kristins Jónassonar. 

Samhliða starfi sínu sem verkefnisstjórn um framkvæmd fjarskiptaáætlunar gegnir 
stjórnin starfi sem stjórn fjarskiptasjóðs en sá sjóður var stofnaður með lögum nr. 132/2005. 
Fjarskiptasjóður hefur það hlutverk að stuðla að uppbyggingu á sviði fjarskiptamála á grundvelli 
fjarskiptaáætlunar enda verði ekki að þeirri uppbyggingu staðið á markaðsforsendum.

Í upphafi gerði stjórn fjarskiptasjóðs samning við Póst- og fjarskiptastofnun um að 
stofnunin aðstoðaði m.a. við skipulag útboða og eftirlit með framkvæmd verkefna sjóðsins 
sem njóta styrkja. Sérstök deild, ráðgjafadeild, innan Póst- og fjarskiptastofnunar hafði það 
verkefni eitt að vinna að þessum verkefnum en deildin var aðgreind frá eftirlitsstarfsemi 
stofnunarinnar. Tveir starfsmenn, Ottó V. Winther og Geir Ragnarsson voru sérstaklega 
ráðnir til að sinna þessum störfum. Þessu fyrirkomulagi var breytt í mars 2008. Starfsmenn 
fyrrum ráðgjafadeildar og verkefni sjóðsins fluttust þá á skrifstofu fjarskipta og öryggismála 
hjá samgönguráðuneytinu.

Þá hafa lögfræðingur og skrifstofustjóri samgönguráðuneytisins í fjarskiptamálum starf-
að með verkefnisstjórn fjarskiptaáætlunar og stjórn fjarskiptasjóðs en varsla og umsýsla 
sjóðsins er í samgönguráðuneytinu.

Í fjarskiptaáætlun er einnig kveðið á um verkefni á ábyrgð annarra aðila en sam-
gönguráðuneytis. Póst- og fjarskiptastofnun, sem stjórnsýslu- og eftirlitsstofnun, ber 
ábyrgð á framkvæmd margra verkefna í áætluninni. Þá bera menntamálaráðuneyti, fjár-
málaráðuneyti, dómsmálaráðuneyti og umhverfisráðuneyti ábyrgð á einstökum verkefnum. 
Vegna framkvæmdar þeirra verkefna hafa verið tilnefndir tengiliðir ráðuneytanna við 
verkefnisstjórnina og virkar stjórnin þá sem samráðs- og samstarfsvettvangur. 

1.1 Staða einstaka markmiða
Í eftirfarandi töflu er stuttlega gerð grein fyrir stöðu markmiða fjarskiptaáætlunar. Flest 

markmiðin eru annað hvort í vinnslu eða þeim hefur verið náð að hluta eða öllu leyti. 
Önnur markmið eru annað hvort yfirmarkmið sem ráðast af framgangi undirmarkmiða eða 
einfaldlega markmið sem ekki hafa náð fram að ganga. Mikill árangur hefur náðst á s.l. 
tveimur árum frá því að fjarskiptaáætlun 2005 – 2010 var samþykkt á Alþingi. 

Ítarlegri umfjöllun er að finna í meginmáli skýrslunnar.

2. Fjarskiptasjóður

2.1 Starfsemi
Eins og áður sagði var fjarskiptasjóður stofnaður með lögum fjarskiptasjóð nr. 132/2005. 

Hlutverk sjóðsins er að úthluta fjármagni til verkefna sem miða að uppbyggingu stofnkerfa 
fjarskipta, verkefna sem stuðla að öryggi og samkeppnishæfni þjóðfélagsins á sviði fjarskipta 
og annarra verkefna, enda sé kveðið á um þau í fjarskiptaáætlun og ætla má að ekki verði 
í þau ráðist á markaðsforsendum. Allar framkvæmdir vegna verkefna fjarskiptasjóðs eru 
boðnar út og er það hlutverk stjórnar að ákveða tilhögun og umfang útboða. 

Með lögum um ráðstöfun á söluandvirði Landssíma Íslands hf. nr. 133/2005 var samþykkt 

Markmið Skýring Á ekki Ekki Í

Kafli Tækifæri til að ná forskoti við hafið vinnslu Lokið

3.1.1 Staða Íslands í samanburði við aðrar þjóðir Yfirmarkmið allrar áætlunarinnar X
3.1.2 Skerpt á ímynd Íslands í samanburði við aðrar þjóðir Yfirmarkmið allrar áætlunarinnar X
3.1.3 Bætt fjarskipti notuð í atvinnulífinu til að vega á móti 

jaðaráhrifum
Yfirmarkmið allrar áætlunarinnar

X
Háhraðanetvæðing

3.2.1 Aðgangur landsmanna að háhraðanettengingu Verkefnið var boðið út 27. febrúar 2008. Tilboð verða 
opnuð 31. júlí 2008 X

3.2.2 Tenging menntastofnana við útlönd Sambandið verður stækkað fyrri part sumars 2008 X
3.2.2 Framhaldsskólar Nýr samningur var gerður við Vodafone árið 2007 X
3.2.4 Grunnskólar Í vinnslu. Lítið hefur miðað í þessu verkefni X
3.2.5 Stofnanir ríkisins Í vinnslu. Lítið hefur miðað í þessu verkefni X
3.2.6 Löggjöf um höfundarrétt Breytingar á lögum, þjónustusamningur X

Farsamband
3.1.1 Uppbygging GSM-dreifikerfisins á þjóðvegum og 

ferðamannastöðum
Uppbyggingu fyrri áfanga lýkur í júní 2008 og seinni 
áfanga fyrir árslok 2008 X

3.2.2 Háhraðafarþjónusta Tíðniheimildum úthlutað. Uppbygging hafin X
3.3.3 Arftaki NMT-kerfisins Tíðniheimildum úthlutað. Uppbygging einnig hafin á 

langdrægu GSM X
Stafrænt sjónvarp

3.4.1 Stafrænt sjónvarp um háhraðanet Háð uppbyggingu markaðaaðila. X
3.4.2 Stafræn dreifing á dagskrá RÚV um gervihnött Samið var við Telenor í febrúar 2007. Útsendingar hófust 

í byrjun apríl 2007 X
3.4.3 UHF sjónvarpstíðnir Tíðnir boðnar út árið 2005 X
3.4.4 Stafrænt gagnvirkt sjónvarp til 99.9% landsmanna Háð uppbyggingu markaðsaðila X
3.4.5 Hliðrænt dreifikerfi fyrir sjónvarp lagt niður Háð mörgum þáttum og uppbyggingu markaðaaðila. X
3.4.6 Aðgangur að lokuðum dreifikerfum Settar hafa verið á reglur og kvaðir er lúta að þessu 

markmiði X
Öryggi og persónuvernd

3.5.1 Leiðbeiningar til neytenda Margt gert á liðnu ári. Unnið er að langtímaáætlun X
3.5.2 Öryggisviðbrögð vegna óværu á Internetin Beðið niðurstöðu skýrslu sem er í vinnslu X
3.5.3 Öryggisviðmið og lágmarksgæði fasta- og 

farsímaneta
Reglur gefnar út af Póst- og fjarskiptastofnun

X
3.5.4 Gæða og rekstraröryggi Internetþjónustuaðila Reglur gefnar út af Póst- og fjarskiptastofnun X
3.5.5 Tenging Íslands við útlönd Nýr sæstrengur lagður árið 2008 X
3.5.6 Vernd fjarskiptavirkja Nýjar reglur settar. Frumvarp í skoðun X
3.5.7 Aðgerðaáætlun um varnir gegn ruslpósti Reglur gefnar út af Póst- og fjarskiptastofnun X
3.5.8 Upplýsingar um friðhelgi einkalífs í fjarskiptum Upplýsingavefir á netinu. Unnið er að langtímaáætlun X

Samkeppnishæfni
3.6.1 Samkeppni milli fjarskiptaneta Útboð tíðniheimilda og markaðsgreiningar X
3.6.2 Aðgengi viðrðisaukandi þjónustu á fyrirliggjandi 

fjarskiptanetum
Nýjar markaðsgreiningar

X
3.6.3 Gagnsæi kostnaðar aukið og gjaldmælingar 

skilgreindar
Póst- og fjarskiptastofnun birtir samanburð á verðlagningu 
á heimasíðu sinni X

3.6.4 Verð fjarskiptatenginga til og frá landinu lækki Verðskrá hefur lækkað. Frekari tækifæri framundan X
3.6.5 Þarfir fatlaðra greindar Málþing og skýrslur X
3.6.6 Breyting á gerð bygggingarreglugerðar Væntanlega tekið inn í næstu reglugerð X

Markmið fjarskiptaáætlunar - maí 2008 Staða

að leggja sjóðnum til fjármagn að fjárhæð kr. 2.500 millj. kr. Fjárframlagið skiptist þannig 
milli ára að til sjóðsins voru lagðar 1.000 millj. kr. árið 2005, 500 millj. kr. árið 2007 og 500 
millj. kr. árið 2008 og áætlaðar eru 500 millj. kr. árið 2009. Þeir fjármunir, sem þegar hefur 
verið samþykkt að leggja til fjarskiptasjóðs, eiga fyrst og fremst að standa straum af kostnaði 
vegna þriggja framkvæmdaverkefna innan fjarskiptaáætlunar þ.e.:

1. Að allir landsmenn, sem þess óska, hafi aðgang að háhraðanettengingum.
2. GSM-farsímaþjónusta verði aðgengileg á þjóðvegi 1, öðrum helstu stofnvegum og á 

helstu ferðamannastöðum.
3. Dreifing sjónvarpsdagskrár Ríkisútvarpsins, auk hljóðvarps Rásar 1 og Rásar 2, til 

sjómanna á miðum við landið og til strjálbýlli svæða verði stafræn um gervihnött.

2.2 Verkefni
2.2.1 Uppbygging GSM-farsímakerfis

Markmiðið er skv. fjarskiptaáætlun að GSM-farsímaþjónusta verði aðgengileg á þjóðvegi 
1 og öðrum helstu stofnvegum og á helstu ferðamannastöðum. Þannig er ætlunin að auka 
öryggi vegfarenda og aðgengi að farsímaþjónustu á þjóðvegum landsins með því að stuðla 
að aukinni útbreiðslu GSM-farsímanetsins á þeim stöðum sem ekki er líklegt að verði þjónað 
á markaðslegum forsendum. GSM-farsímakerfið hefur ekki náð til alls landsins og skortir 
töluvert á að samband náist á þjóðvegakerfinu. 

Þrátt fyrir að GSM-farsímakerfið hafi ekki verið hannað sem öryggiskerfi er ljóst að 
almenn eign slíkra farsíma er mikilvægur liður í öryggi borgaranna, auk þess sem farsíminn 
gegnir mikilvægu hlutverki í samskiptum í nútímaþjóðfélagi. Stjórn fjarskiptasjóðs tók 
ákvörðun um að skipta GSM-verkefninu í tvennt og við hafa tvö útboð. 

GSM 1
Í fyrra útboðinu voru boðnir út vegkaflar á þjóðvegi 1, hringvegi, þar sem GSM-farsíma-

þjónustu nýtur ekki við í dag auk fjallvega á Fróðárheiði, Steingrímsfjarðarheiði, Þverárfjalli, 
Fagradal og Fjarðarheiði. Að auki var ákveðið að setja upp sendi í Flatey á Breiðafirði sem 
nær til um helmings leiðarinnar um Barðaströnd. Alls er um að ræða 500 km en lengsti 
kaflinn á hringveginum þar sem GSM-samband var ekki fyrir hendi var um Mývatnsöræfi 
en hann er um 80 km langur. 

Ákveðið var að hafa lokað útboð að undangengnu forvali en sjóðurinn naut aðstoðar Ríkis-
kaupa við framkvæmd útboðsins. Fyrirhugað forval var kynnt á Evrópska efnahagssvæðinu 
um miðjan júní 2006. Forvalinu lauk á haustmánuðum 2006. Útboðsgögn voru afhent í 
október og skiluðu inn tilboðum sínum í desember. Þrjú tilboð bárust.

Og fjarskipti ehf   669 m.kr. 22 mánaða verktími
Síminn hf.    598 m.kr. 12 mánaða verktími
Síminn hf. (frávikstilboð)  535 m.kr. 12 mánaða verktími

Gengið var til samningaviðræðna við Símann hf. og var skrifað undir samning við fyrir-
tækið 12. janúar 2007. Samið var við Símann hf. á grundvelli frávikstilboðs og var endanleg 
samningsupphæð 565 milljónir króna. Stefnt var að því að ljúka verkefninu innan árs frá 
undirritun samnings. Alls eru 23 þjónustusvæði í fyrri áfanganum. Í lok maí 2008 er verkefninu 
að mestu lokið. Eingöngu á eftir að reisa tvo nýja sendistaði af heildarverkefninu. Vinna við 
báða staði er langt komin en uppsetning hefur m.a. tafist vegna erfiðleika með samninga 
við landeigendur, breytingu á staðsetningu sendistaða m.t.t. hagsmuna neyðarfjarskipta og 
veðurs sem hefur tafið fyrir lagningu rafmagns.

GSM 2
Síðari hluti áætlunar um endurbætur á GSM-farsímanetinu náði til annarra ódekkaðra 

stofnvega og helstu ferðamannastaða. Ákveðið var að hafa aftur lokað útboð að undangengnu 
forvali. Forvalið var kynnt á Evrópska efnahagssvæðinu í mars 2007 og áttu áhugasamir 
aðilar að skila tilkynningu um þátttöku til Ríkiskaupa. Forvalinu lauk um sumarið og fengu 
þeir aðilar, sem uppfylltu skilyrði forvalsins, afhent útboðsgögn og skiluðu inn tilboðum 16. 
október. 

Þrjú tilboð bárust í síðari áfanga GSM-farsímaþjónustunnar. Tvö voru frá innlendum 
fyrirtækjum og eitt frá svissnesku. Tilboðin voru öll undir kostnaðaráætlun fjarskiptasjóðs 
sem var 732 milljónir króna. Þrjú tilboð bárust:

Síminn hf.  655 m.kr. 12 mánaða verktími.
Og fjarskipti ehf. (Vodafone) 487 m.kr.  22 mánaða verktími.
Amitelo AG  468 m.kr. 12 mánaða verktími.

Sá sem lægst bauð, svissneska fjarskiptafyrirtækið Amitelo, fullnægði ekki kröfum sem 
gerðar voru vegna verkefnisins og því var gengið til samninga við þann sem átti næst lægsta 
tilboðið. Ríkiskaup önnuðust framkvæmd útboðsins fyrir hönd fjarskiptasjóðs. Samið var 
við Vodafone í janúar 2008 um að fyrirtækið tæki að sér verkefnið. 

Stefnt er að því að ljúka verkinu á 12 mánuðum, þrátt fyrir að umsaminn verktími sé 22 
mánuðir. Gerð er krafa um að uppbyggingu á Vestfjörðum og á Norðausturlandi ljúki innan 
12 mánaða. Samningsupphæðin er 400 milljónir króna. Endanleg samningsupphæð lækkaði 
frá því sem upphaflega stóð til vegna áforma Vodafone um uppbyggingu á markaðsforsendum 
á tilteknum svæðum. Alls eru 32 skilgreind þjónustusvæði í seinni áfanganum. GSM 
þjónustan verður bætt m.a. á Vestfjörðum, Norðausturlandi, í Fljótum, víða á Snæfellsnesi, á 
Bröttubrekku, Dölunum og Suðurstrandarvegi. Skilgreind ferðamannasvæði sem tekin verða 
sérstaklega eru þjóðgarðarnir við Snæfellsjökul og í Jökulsárgljúfrum.

Verkið er á áætlun og hefur Vodafone sett upp 8 senda fyrir lok maí 2008. Samkvæmt 
áætlun fyrirtækisins er gert ráð fyrir að öllu verkefninu verði lokið á árinu 2008.

2.2.2 Háhraðanettengingar um landið
Markmiðið er skv. fjarskiptaáætlun að allir landsmenn, sem þess óska, hafi aðgang 

að háhraðanettengingum. Verkefnið miðar að uppbygging á háhraðanettengingum á þeim 
stöðum þar sem markaðsaðilar eru ekki eða hafa ekki áætlanir um að bjóða upp á slíka 
þjónustu. Upplýsingatækni er leiðandi í hagvexti og atvinnuuppbyggingu í Evrópu og víða 
annars staðar, m.a. hér á landi. Áætlað er að stuðla að og hraða þróun upplýsingasamfélagsins 
svo að allir landsmenn, sem þess óska, geti tengst háhraðaneti og notið hagkvæmrar og 
öruggrar fjarskiptaþjónustu.

Vinnu við undirbúning útboðs var skipt í þrjá megin þætti:

- Greining á þeim stöðum þar sem háhraðanettengingar verða ekki í boði á markaðslegum 
forsendum eftir 1. júlí 2008. Áhersla var lögð á að greina stöðu háhraðanettenginga 
á landinu en nákvæm greining á henni hefur ekki verið gerð áður. Niðurstaða leiddi 
í ljós að um 1.230 staðir, þ.e. lögheimili með heilsársbúsetu eða byggingar með 
atvinnustarfsemi allt árið, verða án háhraðanetþjónustu eftir 1. júlí 2008 skv. gögnum 
frá fjarskiptafyrirtækjunum. 

- Skilgreining á lágmarksgæðum og kröfum til þjónustunnar.
- Ákveða hæfiskröfur, valtöflu, forgangsröðun og útboðsleið. 

Mynd 1: Staða GSM-verkefna fjarskiptasjóðs í lok maí 2008.

Undirbúningur útboðsins krafðist mikillar undirbúningsvinnu og samráðs við ýmsa 
hagsmunaaðila. Við afmörkun verkefnisins var leitað til markaðsaðila um núverandi og 
fyrirhuguð útbreiðslusvæða hráhraðanettenginga. Mikil vinna fór m.a. í það að safna og 
aðstoða aðila við að setja upplýsingarnar fram sem stafræn gögn (þekjur) í landupplýsingakerfi. 
Samanlagður jaðar allra markaðsaðila afmarkar útboðssvæði sjóðsins.

Uppfærðar og samræmdar upplýsingar um nákvæmt fyrirkomulag búsetu og atvinnu-
starfsemi í dreifbýli var hvergi að finna í aðdraganda útboðsins. Sjóðurinn leitaði því beint 
til sveitarstjórnarmanna, í hverju einasta sveitarfélagi á landinu, varðandi upplýsingar. Sú 
samvinna skilaði sér í mun nákvæmari gögnum en ef eingöngu hefði verið stuðst við opin-
berar upplýsingar á þeim tíma. 

Hver einasti staður í útboðinu er hnitsettur. Hnitsetning allra lögheimila í dreifbýli lands-
ins lá ekki fyrir þegar undirbúningur hófst. Sjóðurinn samdi við Fasteignamat ríkisins um 
aðgang að þeim hnitaupplýsingum sem til voru auk hnitsetningar á stöðum sem enn höfðu 
ekki verið hnitsettir. 

Fullyrða má að ekki hefði verið hægt að standa eins vel að undirbúningi verkefnisins 
nema með góðri samvinnu ofangreindra aðila.

Háhraðanetsútboðið var auglýst í lok febrúar 2008 og verða tilboð opnuð 31. júlí 2008. 
Samið verður til ársins 2014. Um er að ræða opið útboð n.k. fegurðarsamkeppni með 
nokkuð ströngum lágmarksskilyrðum. Eingöngu er hægt að bjóða í allt landi, en ekki einstök 
svæði.

Útboðið er tæknilega óháð, þ.e. ekki er gerð krafa um ákveðna tækni umfram aðra.

2.2.3 Dreifing á dagskrá RÚV í um gervihnött
Markmiðið er skv. fjarskiptaáætlun að dreifing sjónvarpsdagskrár Ríkisútvarpsins, auk 

hljóðvarps Rásar 1 og Rásar 2, til sjómanna á miðum við landið og til strjálbýlli svæða, 
verði stafræn um gervihnött. Neytendum á afmörkuðum svæðum stendur þegar til boða 
stafrænt sjónvarp sem dreift er með ýmsum hætti með þræði eða þráðlaust. Þegar er hafinn 
undirbúningur að uppbyggingu UHF-dreifikerfa samkvæmt DVB-T staðli sem bjóða upp á 
stafrænt sjónvarp á landsvísu. Nauðsynlegt er að tryggja að sjófarendur og íbúar strjálbýlli 
svæða, sem ekki njóta fullnægjandi þjónustu, eigi möguleika á að ná sjónvarpsdagskrá RÚV, 
auk hljóðvarps Rásar 1 og Rásar 2 stafrænt í gegnum gervihnött. Markmiðið er að stafrænt 
sjónvarp nái til allra landsmanna.

Stjórn fjarskiptasjóðs leitaði eftir samstarfi við Ríkisútvarpið um þetta verkefni. Og eins 
og með önnur verkefni sjóðsins var óskað eftir aðstoð Ríkiskaupa við gerð tilboðsgagna.

Ákveðið að fara í afbrigði af útboði/samningskaupaferli til að tryggja að umbeðin þjónusta 
fengist af sem mestum gæðum fyrir sem hagstæðast verð. Gengið til samningaviðræðna 
við Telenor að afloknu útboði og var skrifað undir samning við fyrirtækið 1. febrúar 2007. 
Útsendingar hófust í byrjun apríl 2007 til m.a. almennings í hinum dreifðu byggðum og 
sjómanna. Samningstíminn er 3 ár og er áætlaður heildarkostnaður við verkefnið um 150 
milljónir króna.

2.3 Fjármál
Fjarskiptasjóður fékk ekki framlag á fjárlögum 2007, en það framlag sem renna átti í 

sjóðinn skv. lögum um ráðstöfun á söluandvirði Símans, sem var 500 millj. kr. kom þess í 
stað með fjáraukalögum 2006. Yfirfærð fjárheimild sjóðsins frá fyrra ári var í upphafi árs 
2007 1.526 millj. kr. Ríkissjóður greiddi sjóðnum 176,7 millj. kr. í vaxtatekur af inneign hans 
í ríkissjóði samkvæmt samningi en lækkaði jafnframt framlag sitt til hans með fjáraukalögum 
2007 um 140 millj. kr. Til ráðstöfunar á árinu 2007 voru þannig 1.562,6 millj. kr. Kostnaður 
við starfsemi sjóðsins á árinu 2007 var 516,2 millj. kr. og óráðstafaðar fjárheimildir í árslok 

þannig 1.046,4 millj. kr. Meginkostnaður, sem féll til á árinu, var vegna samnings við Símann 
hf. um uppbyggingu á fyrri hluta GSM verkefnisins. Í töflu 1 má sjá sundurliðun kostnaðar 
á árinu 2007.

Tafla 1 Sundurliðun kostnaðar fjarskiptasjóðs
 2007 2006
Laun stjórnar 3.135.804 3.179.869
Funda-, ferða- og aksturskostnaður 819.847 925.083
Kaup á sérfræðiþjónustu 31.207.864 14.171.319
Auglýsingar og kynningarstarfsemi 2.403.195  
Samningur um fyrri áfanga GSM verkefnisins 410.552.716  
Samningur um útsendingar á dagskrám RÚV
um gervihnött 30.657.830  
Kostnaður við starfsmenn sjóðsins hjá Póst- og fjarskiptastofnun 19.257.132 18.017.609
Fjármagnstekjuskattur 17.696.806  
Önnur gjöld 506.245 133.956
Samtals 516.237.439 36.427.836

3 Einstök markmið (verkefni) fjarskiptaáætlunar
3.1 Forskot

•	 Lögð verði áhersla á að þau tækifæri sem felast í góðum fjarskiptum, góðri menntun 
og tækniþróun verði nýtt til að skapa störf og auka hagsæld um land allt.

3.1.1 Staða Íslands í samanburði við aðrar þjóðir
- Íslensk fyrirtæki og stofnanir nái forskoti á aðrar þjóðir í að hagnýta fjarskiptatækni í 

þjónustu- og framleiðslugreinum.

Með þessu markmiði er lögð áhersla á mikilvægi þess að Ísland sé í fremstu röð í að 
hagnýta fjarskiptatækni enda eru mikil jákvæð efnahagsleg áhrif tengd því. Hér á eftir er 
gerð grein fyrir stöðu fjarskiptamála hér á landi í alþjóðlegu samhengi með því að bera 
saman helstu mælikvarða um árangur á því sviði. Stuðst er við sömu mælikvarða og í síðustu 
skýrslu um framkvæmd áætlunarinnar.

Eftirfarandi mælikvarðar eru hafðir til hliðsjónar:

• Framboð þjónustu og tækni.
• Aðgengi almennings á fjarskiptaþjónustu.
• Notkun almennings á fjarskiptaþjónustu.
• Verð á fjarskiptaþjónustu.

Sú fjarskiptaþjónusta sem er til skoðunar er eftirfarandi:
• Fastanet fyrir talsíma.
• Farsímaþjónusta.
• Háhraðatengingar.

Gengið er út frá því markmiði að Ísland hafi forskot á a.m.k 25 OECD lönd af 30 löndum 
hvað varðar aðgengi (e. coverage), útbreiðslu (e. penetration) og verð fjarskiptaþjónustu. Ef 
gögn um viðkomandi þætti eru ekki tiltæk fyrir OECD lönd þá er markmiðið að Ísland hafi 
forskot á a.m.k. 2 af 5 Norðurlöndum.

Í töflu 2 má sjá yfirlit um stöðu Íslands í samanburði við önnur lönd á árinu 2007 út frá 
ofangreindum markmiðum. Í samræmi við áætlunina er markmiðið að viðhalda því forskoti 
sem fyrir er og stuðla að úrbótum þar sem það er ekki fyrir hendi fyrir árið 2011.

Tafla 2 Staða Íslands í samanburði við önnur lönd 2007

Forskot Fastanet 
talsíma Farsímanet Háhraðanet-

tengingar
  Áskriftir Kort  
Framboð Já Já Já Já
Aðgengi Já Já Já  Nei*
Notkun  Nei*  Nei*  Nei* Já
Verð Já Nei Nei Nei

Heimild: Póst- og fjarskiptastofnun, * Miðast við 2005.

Hér á eftir er gerð nánari grein fyrir þeirri tölfræði sem liggur til grundvallar þeirri niður-
stöðu sem fram kemur í töflu 2. 

Framboð þjónustu og tækni
Tafla 3 lýsir framboði á þjónustu og tækni á farsímamarkaði hér á landi í samanburði 

við önnur norræn lönd. Sjá má að öll Norðurlönd eru byrjuð með þriðju kynslóð farsíma en 
byrjað var að bjóða upp á þá þjónustu hér á landi á fjórða ársfjórðungi 2007. Þá er að auki 
NMT-farsímakerfi í notkun hér á landi eins og í Danmörku og Svíþjóð en fyrir liggur að 
það muni verða lagt niður hér á landi í árslok 2008. Einnig er stefnt að því að leggja niður 
NMT-kerfið í Danmörku og Svíþjóð á næstu árum. 

Af þessu má álykta að framboð farsímaþjónustu sé að hluta til meira í öðrum norrænum 
löndum þar sem útbreiðsla á þriðju kynslóðar farsímakerfi (UMTS-kerfi) hér á landi er ekki 
jafnmikil og hjá öðrum norrænum löndum. Óhætt er að álykta að framboð talsímaþjónustu á 
fastaneti sé a.m.k. jafngott og gerist annars staðar á Norðurlöndum.

Tafla 3 Framboð þjónustu og tækni 2007

Lönd/ tækni Ísland Danmörk Svíþjóð Finnland Noregur
NMT Já Já Já Nei Nei
GSM 900/1800 Já Já Já Já Já
UMTS Já Já Já Já Já

Heimild: Póst- og fjarskiptastofnun.

Aðgengi almennings á fjarskiptaþjónustu
Öll byggðarlög á Íslandi eiga kost á fastlínu- og farsímasambandi hér á landi. Farsímakerfi 

Símans nær til um 98% landsmanna og farsímakerfi Vodafone nær til um 83% landsmanna 
en 98% útbreiðslu er náð með reikisamningi við Símann. Bæði Síminn og Vodafone hafa 
tilkynnt um áform sín um mikla stækkun GSM þjónustusvæða á árinu 2008.

Notkun almennings á fjarskiptaþjónustu
Tafla 4 lýsir útbreiðslu á fastlínu- og farsímanotkun hér á landi í samanburði við önnur 

OECD-lönd. Niðurstaðan sýnir stöðu Íslands miðað við önnur OECD-lönd þar sem 1 er 



14

mesta útbreiðsla, 2 sú næstmesta o.s.frv. Notkun fastlínu fer eftir fjölda rása á fastaneti á 
hverja 100 íbúa og hefur hún farið minnkandi hér á landi frá árinu 2000 eftir því sem notkun 
farsíma hefur aukist. Notkun farsíma í töflu 4 fer eftir útbreiðslu áskrifta og fyrirframgreiddra 
korta í hlutfalli af íbúafjölda en í lok árs 2006 var hlutfallið um 105% hér á landi.

Tafla 4 Notkun fastlínu- og farsíma

Útbreiðsla    Sæti innan OECD ár hvert

Ár/þjónusta 2005 2004 2003 2002 2001 2000

Fastlína 6 ... 6 7 7 7

Farsími 8 5 4 3 3 1
Heimild: OECD Communication Outlook 2007. 
Skýringar: Aðildarlönd OECD eru 30 þjóðir. Niðurstaða sýnir í hvaða sæti Ísland er af 30 löndum OECD. Notkun á fastaneti miðast við 
fjölda rása á hverja 100 íbúa. Notkun farsíma miðast við hlutfall notenda (fyrirframgreidd kort og áskriftir) af íbúafjölda hvers lands.

Verð á fjarskiptaþjónustu
Niðurstöður fyrir farsíma og fastlínusíma um meðalnotkun má sjá í töflu 5.

 Tafla 5 Verð á fjarskiptaþjónustu

Verðsamanburður Sæti innan OECD ár hvert

Ár/Þjónusta 2007 2006 2005 2004 2003

Heimilissími 1 3 1 1 1

Fyrirtækjasími 5 4 3 2 3

GSM – eftirágreitt 7 8 9 5 3

GSM – fyrirfram 10 9 5 3 2
Heimild: Teligen.
Skýring: Aðildarlönd OECD eru 30 þjóðir. Sæti 1 merkir að Ísland er með ódýrustu þjónustuna af mældum löndum OECD varðandi 
fjarskipti. Unnið upp úr verðskrám fjarskiptafyrirtækja í nóvember ár hvert. 

Háhraðanettengingar
Hér á eftir er gerður samanburður á háhraðanettengnigum á Íslandi miðað við önnur lönd 

innan OECD (30 lönd). Hér er um að ræða skýrslu1 sem unnin var af OECD og kom út í maí 
2008. Byrjað er á því að bera saman framboð og notkun eftir tækni, því næst er samanburður 
á hlutfalli heimila með háhraðanettengingu. Þá er aðgengi og verð borið saman við önnur 
lönd. 

Að lokum er gerður samanburður á hraða háhraðanettenginga til heimila og fyrirtækja á 
Íslandi miðað við önnur lönd innan OECD.

Framboð og notkun eftir tækni (e.penetration)
Tafla 6 sýnir fjölda háhraðanettenginga á Íslandi á hverja 100 íbúa eftir tækni í samanburði 

við Norðurlöndin lönd og meðaltal innan OECD. 

1 http://www.oecd.org/document/54/0,3343,en_2649_33703_38690102_1_1_1_1,00.html

Tafla 6 Framboð og notkun á háhraðatengingum eftir tækni á hverja 100 íbúa í maí 2008

Tækni / Lönd Ísland Danmörk Noregur Svíþjóð Finnland
OECD 

meðaltal
DSL 31,1 20,9 23,3 18,9 25,6 12,3
Kapal módem 0,0 9,9 5,5 5,9 4,0 5,7
Ljósleiðari / LAN 0,4 3,3 2,0 5,5 0,0 1,7
Önnur hárhraðaþjón. 0,7 0,8 0,4 0,1 1,1 0,3
Samtals (%) 32,2 35,1 31,2 30,3 30,7 20,0

Heimild: OECD

Sjá: http://www.oecd.org/dataoecd/21/35/39574709.xls

Hlutfall heimila með háhraðatengingu í árslok 2006 (e. usage)
Tafla 7 sýnir í hvaða sæti Ísland er hvað varðar hlutfall heimila með háhraðanetteng-

ingu.

Tafla 7 Hlutfall heimila með háhraðatengingu

Hlutfall heimila
Sæti innan 

OECD
Sæti innan 

Norðurlanda
Ár 2006 2006
Ísland 2 1

Heimild: OECD.

Skýring: Lægra sætisnúmer þýðir hærra hlutfall heimila með háhraðatengingu.

Sjá: http://www.oecd.org/dataoecd/20/59/39574039.xls

Aðgengi almennings að háhraðanettengingum -DSL (e. coverage).
Tafla 8 sýnir hvar Ísland stendur hvað varðar aðgengi almennings að DSL-háhraðaþjón-

ustu.
 

Tafla 8  Aðgengi almennings að DSL-háhraðanettengingum

Aðgengi að 
háhraðanettengingum 
(DSL)

Sæti innan 
OECD

Sæti innan 
Norðurlanda

Ár 2005 2005
Ísland 14 4

Heimild: OECD Communication Outlook 2007.

Skýring: Aðgengi almennings að DSL-háhraðaþjónustu er mælt með mismunandi hætti innan OECD. 
Lægra sætisnúmer þýðir meira hlutfall heimila með aðgang að háhraðatengingu.

Sjá: http://www.oecd.org/dataoecd/22/1/39574951.xls

Verð fyrir háhraðatengingar (e. prices)
Í töflu 9 má sjá niðurstöður úr samanburði OECD á meðaltals verði á mánuði fyrir 

háhraðanettengingu í löndum OECD per auglýst Mb/s. Verð miðast við október 2007 og eru 
leiðrétt fyrir kaupmætti.

Tafla 9 Meðaltals verð fyrir háhraðatengingu per auglýst Mb/s í október 2007

Meðaltals verð fyrir 
háhraðatengingar

Sæti innan 
OECD

Sæti innan 
Norðurlanda

Ár okt. 2007 okt. 2007
Ísland 7 1

Heimild: OECD.

Skýring: Lægra sætisnúmer þýðir hærri kostnaður.

Sjá: http://www.oecd.org/dataoecd/22/45/39575011.xls

Hraði fyrir niðurhal (e. speed).
Í töflu 10 má sjá niðurstöður úr samanburði OECD á meðaltalshraða fyrir niðurhal innan 

OECD.

Tafla 10 Meðaltals niðurhalshraði eftir löndum október 2007

Þjónusta og hraði Sæti innan OECD Sæti innan 
Norðurlanda

Ár okt. 2007 okt. 2007
Ísland 26 5

Heimild: OECD.

Skýring: Lægra sætisnúmer þýðir minni hraði Mb/s.

Sjá : http://www.oecd.org/dataoecd/10/53/39575086.xls

Farsími og fastlínusími
Almennt er framboð þjónustu og tækni á farsímakerfum gott hér á landi. Farsímakerfi 

ná til um 98% landsmanna og á fjórða ársfjórðungi 2007 var byrjað að bjóða upp á 3G 
(UMTS) farsímaþjónustu. Þrátt fyrir að markmið um notkun farsíma náist ekki árið 2007 er 
fjöldi áskrifta og fyrirframgreiddra korta fleiri en íbúafjöldi en það getur m.a. stafað af því 
að viðskiptavinir séu með fyrirframgreidd kort hjá fleiri en einum þjónustuaðila. Skýringin 
liggur er að hluta til vegna erlendra ferðamanna en þau lönd sem eru með meiri notkun en 
hér á landi eru m.a. Bretland, Portúgal, Ítalía og Lúxemborg. Það er hins vegar áhyggjuefni 
hversu dýr farsímaþjónusta er hér á landi miðað við önnur lönd innan OECD.

Framboð og þjónusta á fastlínusíma er einnig gott hér á landi og er þjónustan sú ódýrasta 
innan OECD skv. ráðgjafarfyrirtækinu Teligen (www.teligen.com). Notkun hefur farið 
minnkandi frá árinu 2000 eftir því sem notkun farsíma hefur aukist.

Háhraðanettengingar
Framboð og notkun á háhraðanettengingum hefur batnað til muna hér á landi á 

undanförnum árum og er Ísland í öðru til þriðja sæti innan Norðurlanda en í því sjötta innan 
OECD. Aðgengi að DSL-tengingum er í fjórtánda sæti innan OECD miðað við árið 2005 en 
er í fjórða sæti af norrænu löndunum. Hlutfall heimila með háhraðanettengingu hér á landi 
er í öðru sæti innan OECD en er í því fyrsta innan Norðurlanda.

Við samanburð á háhraðanettengingum gagnvart öðrum löndum innan OECD kemur í 
ljós að þar sem helst er þörf á breytingum er að lækka verð fyrir þjónustuna og auka hraða á 
niðurhali. Einnig er þörf á að fjölga möguleikum sem notendur hafa við að velja mismunandi 
tegundir kerfa fyrir háhraðanettengingu t.d. ljósleiðara en háhraðanettengingar hér á landi 
eru langflestar yfir DSL fastlínukerfi.

Þrátt fyrir að þau fjögur markmið varðandi háhraðanettengingar náist ekki að fullu þá er 
staða á framboði, notkun og aðgengi á háhraðanettengingum almennt góð og að batna hér á 
landi.

3.1.2 Skerpt á ímynd Íslands þar sem fjarskipti eru til fyrirmyndar
- Skerpt verði á ímynd Íslands sem lands þar sem fjarskipti eru til fyrirmyndar og styrkt 

með því staða þess í samkeppni um erlendar fjárfestingar.

Nokkur markmið fjarskiptaáætlunar stuðla að þessu. Má þar nefna að allir landsmenn 
skuli eiga kost á háhraðanettengingu, langdræg stafræn farsímakerfi sem þjóni landinu öllu 
og miðunum verði byggð upp, allir landsmenn hafi aðgang að gagnvirku stafrænu sjónvarpi 
og öruggt samband fjarskipta við útlönd. 

Eins og kemur fram í þeim köflum skýrslu þessarar þar sem fjallað er um viðkomandi 
markmið þá er ljóst að verulegur árangur hefur náðst hvað þessi atriði varðar. Á árinu 2007 var 
unnið að því að greina nákvæmlega hvar háhraðaþjónusta er ekki boðin á markaðsforsendum. 
Nú er fyrirliggjandi að útboði vegna háhraðanettenginga verði lokið á árinu 2008 þó að 
líklegt sé að framkvæmdatíminn nái fram á næsta ár. Því er ljóst að allir landsmenn sem 
þess óska munu geta nýtt sér slíka þjónustu. Fjarskiptatíðni fyrir langdrægt farsímakerfi 
á 450 MHz tíðnisviðinu var úthlutað 25. maí 2007 til NMI að undangegnu útboði. Stefnt 
er að því að nýtt kerfi muni taka við af NMT kerfinu eigi síðar en 1. janúar 2009, þó að 
nokkur óvissa sé um þær fyrirætlanir. Fyrirtækið Vodafone hefur tilkynnt opinberlega að 
það muni nýta núverandi tíðniheimild sína á 900 MHz tíðnisviðinu til að stækka dreifisvæði 
sitt verulega, m.a. með fjölda nýrra, langdrægra GSM senda þannig að um landsdekkandi 
kerfi verði að ræða. Ennfremur er líklegt að langdræg farsímakerfi á UMTS (3G) staðli á 
900 MHz tíðnisviði muni ná til verulegs hluta landsins og e.t.v. miðanna við landið á næstu 
árum. Uppbyggingu starfræns dreifikerfis á UHF tíðnisviði lauk um mitt ár 2007. Nær það 
til yfir 98% heimila landsmanna með eina fléttu sem inniheldur 7 dagskrár. Jafnframt dreifir 
fyrirtækið tveimur fléttum á stórum hluta dreifisvæðis síns. 

Þessar aðgerðir bæta aðgengi allra landsmanna að fjarskiptaþjónustu og vinna með 
markvissum hætti gegn jaðaráhrifum í búsetu og atvinnulífi. 

Hvað varðar öruggt samband við umheiminn þá hefur verið gengið frá samningum um 
lagningu nýs sæstrengs til landsins. Nánar er gerð grein fyrir því í kafla 3.5.5.

3.1.3 Bætt fjarskipti notuð í atvinnulífinu til að vega á móti jaðaráhrifum
- Notuð verði bætt fjarskipti til að vega á móti jaðaráhrifum í atvinnulífi á landsbyggðinni 

og í alþjóðaviðskiptum.

Það eru einkum tvö markmið fjarskiptaáætlunar sem stuðla að þessu, þ.e. að allir 
landsmenn eigi kost á háhraðanettengingu og öruggt varasamband fjarskipta við útlönd. 

3.2 Háhraðanetvæðing
• Allir landsmenn sem þess óska geti tengst háhraðaneti og notið hagkvæmrar og 

öruggrar fjarskiptaþjónustu.
• Menntastofnanir verði tengdar öflugu háhraðaneti.

3.2.1 Aðgangur landsmanna að háhraðanettengingu
- Allir landsmenn sem þess óska hafi aðgang að háhraðanettengingu.

Kveðið er á um það markmið að allir landsmenn sem þess óska hafi aðgang að háhraða-
nettengingu. Þetta er eitt af þeim verkefnum sem fjarskiptasjóður fékk fjármagn til að vinna 
að og gerð var nánari grein fyrir í kafla 2.

3.2.2 Tenging menntastofnana við útlönd
- Allar framhaldsskóla-, háskóla- og rannsóknastofnanir samnýti 2,5 Gb/s tengingu til 

útlanda árið 2006.

Rannsókna- og háskólanet Íslands, RH-net, tengir nú saman 16 háskóla- og rannsóknar-
stofnanir með allt að 1 Gbs-tengihraða. Eins og fram kemur í fjarskiptaáætlun krefst nú-
tímarannsóknarstarfsemi öflugs tölvubúnaðar og reiknigetu til að ráða við sífellt umfangs-
meiri og flóknari mæli- og rannsóknagögn sem safnað er í fjölþjóðlegum verkefnum. Til 
þess að íslenskir vísindamenn og námsmenn geti tekið þátt í dreifðri netvinnslu, sem nú er 
að ryðja sér til rúms í alþjóðlegu rannsóknar- og háskólaumhverfi, þurfa þeir að hafa aðgang 
að háhraðanettengingu til annarra landa sem að lágmarki er 2,5 G/bs. Brýnt er að þessari 
tengingu verði komið á en núverandi tenging um Cantat-3 er um 2x155 Mb/s tengingar sem 
eru alls ófullnægjandi fyrir keyrslu stórra rannsóknarverkefna. 

Menntamálaráðuneyti og samgönguráðuneyti hafa í sameiningu skoðað mögulegan 
flutning á utanlandstengingu RH-nets yfir á Farice-1 strenginn. Viðræður hafa átt sér stað 
milli RH-nets og Farice hf. um tæknilegar og fjárhagslegar hliðar málsins. Helsta fyrirstaðan 
hefur verið hár kostnaður vegna þessarar miklu bandbreiddar sem er nálægt helmingur af 
núverandi notkun á Farice -1. Ekki tókst að ljúka þessu fyrir árslok 2007 en náðst hefur sam-
komulag við Farice um ásættanlegt verð og vonir standa til þess tengja megi RH-netið við 
Farice-1 fyrir sumarið 2008. Mikill fengur verður að þessari tengingu fyrir vísindasamfélagið 
á landinu.

3.2.3 Framhaldsskólar
- Allir framhaldsskólar verði tengdir öflugu háhraðaneti (lágmörk háð stærð skóla):
- Árið 2006 100 - 1.000 Mb/s.
- Árið 2007/2008 1 Gb/s.

FS-net er fjarskiptanet fyrir framhaldsskóla og símenntunarmiðstöðvar og var stofnað af 
menntamálaráðuneytinu árið 2003. Menntamálaráðuneytið stóð fyrir útboði á FS-netinu og 
telst eigandi þess en aðilar að netinu eru nær allir framhaldsskólar og símenntunarmiðstöðvar 
í landinu. Tilgangur þess er að veita framhaldsskólum og símenntunarmiðstöðvum bestu 
mögulegu netþjónustu óháð staðsetningu þeirra. Jafnframt er netinu ætlað að vera vettvangur 
nýsköpunar og þróunar í kennsluháttum þar sem háhraðatenginga er krafist. Tengistaðir eru 
nú hátt í 70 talsins. Samningur við fyrri þjónustuaðila, Skýrr, rann út um mitt ár 2007 og að 
undangengnu útboði var gengið til samninga við Vodafone um rekstur víðnets en Símann 
um rekstur Internetgáttar. Með útboðinu náðist umtalsverð lækkun á kostnaði auk þess sem 
sveigjanleiki í stærð tenginga var aukinn. 

3.2.4 Grunnskólar
- Allir grunnskólar verði tengdir öflugu háhraðneti (lágmörk háð stærð skóla):
- Árið 2006 10 - 100 Mb/s.
- Árið 2007/2008 100 - 1.000 Mb/s.



19

Eins og fram kom í síðustu skýrslu var gerð var könnun á stöðu grunnskólanna árið 2002 
sem var svo uppfærð árið 2004. Sú könnun leiddi í ljós að ástand tenginga grunnskóla var 
mjög misjafnt. Af 179 skólum höfðu 38 skólar góðar tengingar og í samræmi við markmið 
áætlunarinnar. Hins vegar voru 73 skólar með tengingar sem ekki geta talist háhraðatengingar. 
Þessi skólar voru flestir í dreifbýli og vonir standa til þess að þessir skólar muni m.a. njóta 
góðs af háhraðaútboði fjarskiptasjóðs. Verkefnastjórn fjarskiptaáætlunar telur mikilvægt að 
hugað verði að eflingu tenginga grunnskóla með markvissum hætti. Liður í því verður að 
gera nýja könnun á stöðunni eins og hún er í dag. Vonir standa til að samstarf grunnskóla 
aukist við FS-netið. Einstaka grunnskóli er tengdur FS-netinu með 2Mb/s sambandi en það 
er venjulegast vegna tengsla við símenntunarmiðstöð á hverjum stað. 

3.2.5 Stofnanir ríkisins
- Allar helstu stofnanir ríkisins verði tengdar öflugu háhraðaneti (lágmörk háð stærð 

stofnana):
-  Árið 2006 10 Mb/s.
- Árið 2007 100 - 1.000 Mb/s.
- Árið 2010 1 Gb/s.

Kveðið er á um að unnið skuli að því markmiði að allar helstu stofnanir ríkisins verði 
tengdar öflugu háhraðaneti og eru í því sambandi nefnd ákveðin lágmörk sem háð eru stærð 
stofnunar. Mikilvægt er að stofnanir séu meðvitaðar um markmið fjarskiptaáætlunar um 
tengingar en almennt er gengið út frá því að þær eigi sjálfar að afla sér tenginga í samræmi 
við þörf og viðmið fjarskiptaáætlunar.

Eins og fram kom í síðustu skýrslu var gerð tilraun til þess á árinu 2006 að fá stofnanir 
ríkisins til að taka þátt í sameiginlegu útboði á fjarskiptaþjónustu. Markmiðið var að reyna 
að fá betri þjónustu og tengingar á hagkvæmara verði sérstaklega fyrir stofnanir úti á landi. 
Þessi tilraun mistókst, þrátt fyrir að við greiningu hafi komið í ljós að margar stofnanir voru 
með tengingar sem hvorki fullnægðu þörfum þeirrar þjónustu sem þeim var ætlað að veita 
né kröfum viðskiptavina þeirra. Þátttakan varð dræm og að lokum stóð Vegagerðin ein að 
útboði. Í kjölfar útboðsins náði stofnunin öllum sínum markmiðum í betra verði, þjónustu 
og bandbreidd. Í kjölfarið hafa nokkrir aðilar farið útboðsleiðina og náð góðum árangri t.d. 
FS-netið.

Sífellt auknar kröfur um rafræna sítengda þjónustu kallar á meiri bandbreidd og hraða 
í samskiptum og ásamt aukinni samkeppni, sérstaklega úti á landi, aukast líkur á að góður 
árangur náist með útboðsaðferð. Verkefnastjórn fjarskiptaáætlunar leggur áherslu á að áfram 
verði haldið að hvetja stofnanir til að fara í sameiginlegt útboð á fjarskiptaþjónustu. 

3.2.6 Löggjöf um höfundarétt
- Íslensk löggjöf um höfundarétt þróist í samræmi við alþjóðlegar skuldbindingar með 

tilliti til hagsmuna neytenda og rétthafa. Framboð efnis á háhraðanetum verði aukið.

Alþingi samþykkti á árinu 2006 breytingar á lögum um höfundarétt, sbr. lög 9/2006. 
Með lögunum er innleidd tilskipun Evrópuþingsins og ráðsins 2001/29/EB frá 22. maí 2001, 
um samræmingu tiltekinna þátta höfundaréttar og skyldra réttinda í upplýsingasamfélaginu. 
Þessar lagabreytingar og innleiðing tilskipunar 2001/29/EB miða að því að styrkja réttindi 
höfunda, flytjenda og framleiðenda efnis. En lögvernd fyrir tækni og ráðstöfunum, sem ætlað 
er að verja efni höfunda gegn óheimilli notkun og dreifingu, er hins vegar mikilvæg forsenda 
þess að höfundar og útgefendur treysti sér yfirleitt til þess að bjóða fram efni með löglegum 
hætti á netinu.

Þá er kveðið á um það í 3. gr. þjónustusamnings menntamálaráðherra við Ríkisútvarpið 
ohf. að stefnt sé að því á samningstímanum að ná heildarsamkomulagi við rétthafa um 
víðtækari notkun á eldra safnaefni til að gera það aðgengilegra almenningi, þannig að RÚV 
verði heimilt að endurflytja og eftir atvikum veita almenningi aðgang að áður útsendu 
efni Ríkisútvarpsins. Nauðsynleg forsenda endurnýtingar eldra efnis er yfirfærsla þess af 
hliðrænu formi yfir á stafrænt form og skráning hljóð- og myndefnisins. Æskilegt er að 
veitt verði fjármagni af hálfu hins opinbera til að stuðla þannig að áframhaldandi aðgengi 
að íslenskum menningararfi sem felst í eldra útvarps- og hljóðvarpsefni hjá RÚV og 
einkareknum útvarpsstöðvum.

3.3 Farsamband 
•	 Öryggi vegfarenda verði bætt með auknu aðgengi að farsímaþjónustu á þjóðvegum 

landsins og helstu ferðamannastöðum.
•	 Háhraðafarþjónusta verði byggð upp um allt land.
•	 Langdræg stafræn farsímakerfi til að þjóna landinu öllu og miðunum verði byggð upp.

3.3.1 Uppbygging GSM-dreifikerfis á þjóðvegum og ferðamannastöðum
- GSM-farsímaþjónusta verði aðgengileg á þjóðvegi 1 og öðrum helstu stofnvegum, á 

helstu ferðamannstöðum og minni þéttbýlisstöðum, sbr. samþjónustumarkmið fyrir 
árið 2006.

Í áætluninni er kveðið á um það markmið að GSM-farsímaþjónusta verði aðgengileg á 
þjóðvegi 1 og öðrum helstu stofnvegum, á helstu ferðamannastöðum og minni þéttbýlisstöðum. 
Þetta er eitt af þeim verkefnum sem fjarskiptasjóður fékk fjármagn til að vinna að og gerð er 
nánari grein fyrir í kafla 2. 

3.3.2 Háhraðafarþjónusta
- Háhraðafarþjónusta standi til boða um allt land eigi síðar en 2006. 

Í desember 2006 bauð Póst- og fjarskiptastofnun út tíðnir fyrir þriðju kynslóð farsíma 
í samræmi við lög um þriðju kynslóð farsíma, nr. 8/2005, í framhaldi af auknum áhuga 
markaðsaðila á að ráðast í uppbyggingu þriðju kynslóðar farsímakerfa. Áður hafði farið fram 
samráð við hagsmunaaðila í formi umræðuskjals með helstu útboðsskilmálum og bárust 
athugasemdir og ábendingar frá þremur fjarskiptafyrirtækjum.

Í útboðinu var tilgreint að gefnar yrðu út að hámarki 4 tíðniheimildir. Umsækjendur voru 
hins vegar aðeins þrír og uppfylltu þeir allir nauðsynleg skilyrði til þess að fá úthlutun og 
voru þrjár tíðniheimildir gefnar út 30. mars 2007 til Símans hf, Og fjarskipta ehf (Vodafone) 
og Nova ehf.

Meðal lágmarkskrafna, sem tilboðsgjafar urðu að uppfylla, var að þjónustan næði 
a.m.k. til 40% íbúa landsins innan 18 mánaða frá útgáfu tíðniheimildarinnar, þ.e. fyrir 1. 
október 2008. Tólf mánuðum síðar, þ.e. fyrir 1. október 2009, skal þjónustan ná til a.m.k. 
30% íbúa í sérhverju kjördæmi landsins. Fyrir 1. apríl 2011 skal þjónustan svo ná til a.m.k. 
60% íbúa í sérhverju kjördæmi. Allir bjóðendur skuldbundu sig til þess að veita þjónustu 
vel umfram lágmarksútbreiðslukröfur fyrir 1. október 2012, þ.e. umfram 60% íbúa utan 
höfuðborgarsvæðisins, og fengu þeir því fullan afslátt af tíðnigjöldum í samræmi við ákvæði 
laga nr. 8/2005, þannig að þeir greiddu hver um sig tíðnigjald sem rennur í ríkissjóð 40 millj. 
kr.

Fjarskiptafélögin þrjú hafa skuldbundið sig til eftirfarandi útbreiðslu í lok uppbyggingar-
tímabilsins 1. október 2012 (hlutfall íbúa á svæðinu):

•	 Höfuðborgarsvæðið um 100% 
•	 Suðurland og Reykjanes um 85%
•	 Önnur landssvæði um 75%

3.3.3 Arftaki NMT- kerfisins
- Langdræg stafræn farsímaþjónusta standi til boða um allt land og á miðum við landið 

eftir að rekstri NMT-kerfisins lýkur.

Þar sem nýtanlegt tíðnisvið sem lagt hefur verið undir NMT-kerfið (450 MHz) er tak-
markað, ákvað Póst- og fjarskiptastofnun að allt tíðnisviðið, sem nýtt hefur til þeirra nota, 
yrði úthlutað einum aðila. Póst- og fjarskiptastofnun sendi út umræðuskjal með helstu útboðs-
skilmálum í lok janúar 2007 þar sem hagsmunaaðilum var gefinn kostur á að koma með 
athugasemdir og ábendingar. Útboðsgögn voru birt 7. mars 2007 og sendi aðeins einn aðili, 
Nordisk Mobil Ísland ehf. (NMÍ ehf), inn tilboð og var tíðniheimild til hans gefin út 25. maí 
2007.

Gerð var krafa í útboðslýsingu um að útbreiðsla yrði a.m.k. jafnvíðtæk og núverandi 
NMT-þjónusta, bæði til sjós og lands. Jafnframt var gerð krafa um gagnaflutningshraða á 
öllu þjónustusvæðinu, sem væri a.m.k. sambærilegur við það sem gerist í GSM kerfum. Við 
mat á tilboðum skyldi taka sérstakt tillit til þess gagnaflutningshraða, sem boðinn væri.

NMÍ ehf bauð farsímakerfi með svokallaðri CDMA 2000 tækni, sem telst til þriðju 
kynslóðar farsíma með hliðstæða eiginleika og möguleika eins og þriðju kynslóðar farsíma-
kerfi með W-CDMA/UMTS tækni, sem verið er að byggja upp hér á landi. 

Símanum hefur verið gert að starfrækja NMT-farsímakerfið til ársloka 2008. Gert var ráð 
fyrir að nýja kerfið yrði tekið í notkun um mitt ár 2008 á hluta tíðnisviðsins. Í ársbyrjun 2009 
var ráðgert að nýja kerfið hefði allt NMT-tíðnisviðið til ráðstöfunar og unnt yrði að veita 
fulla þjónustu. Líklegt er að einhver dráttur verði á þessum áformum. 

Bæði Síminn og Vodafone hafa tilkynnt um áform um að stækka verulega þjónustusvæði 
GSM kerfa sinna, þannig að þau munu að verulegu leyti veita þjónustu á árinu 2008 á því 
svæði sem NMT kerfið þjónar nú.

3.4 Stafrænt sjónvarp og hljóðvarp
• Allir landsmenn hafi aðgengi að gagnvirku stafrænu sjónvarpi.
•	 Útvarpað verði um gervihnött fyrir landið allt og næstu mið.

3.4.1 Stafrænt sjónvarp um háhraðanet
- Stafrænt sjónvarp um háhraðanet verði boðið árið 2005. 

Starfrænt sjónvarp um háhraðanet er aðgengilegt um ADSL net Símans, ljósleiðaranet 
Gagnaveitu Reykjavíkur og Breiðband Símans. 

Ekki liggja fyrir opinberar upplýsingar um heildarfjölda þeirra sem nýta sér sjónvarp um 
háhraðanet. Þó er líklegt að á fimmta tug þúsunda heimila geti nýtt sér þessa þjónustu.

3.4.2 Stafræn dreifing á dagskrá RÚV í gegnum gervihnött
- Dreifing sjónvarpsdagskrár Ríkisútvarpsins, auk hljóðvarps Rásar 1 og Rásar 2, til 

sjómanna á miðum við landið og til strjálbýlli svæða verði stafræn um gervihnött.

Kveðið er á um það verkefni í áætluninni að dreifing sjónvarpsdagskrár Ríkisútvarpsins, 
auk hljóðvarps Rásar 1 og Rásar 2, til sjómanna á miðum við landið og til strjálbýlli svæða 
verði stafræn um gervihnött. Þetta er eitt af þeim þremur verkefnum sem fjarskiptasjóður hefur 
fengið fjármagn til að standa straum af og er gerð nánari grein fyrir verkefninu í kafla 2.

3.4.3 UHF sjónvarpstíðnir
- Boðnar verði út UHF-sjónvarpstíðnir fyrir stafrænt sjónvarp á árinu 2005.

Á fyrri hluta árs 2005 auglýsti Póst- og fjarskiptastofnun útboð á UHF-sjónvarpstíðnum. 
Umsóknir bárust frá tveimur aðilum, RÚV og 365 ljósvakamiðlum ehf. Báðir umsækjendur 
fengu úthlutað tíðnum 8. júlí 2005. Samkvæmt útboðsskilmálum skyldi dreifikerfið ná til a.m.k. 
40 sveitarfélaga innan eins árs frá útgáfu tíðniheimildarinnar, þ.e. fyrir 8. júlí 2006, og innan 
tveggja ára, þ.e. fyrir 8. júlí 2007, skyldi útbreiðslan ná til a.m.k. 98% heimila í landinu.

Uppbyggingu dreifikerfis 365 ljósvakamiðla ehf., nú Og fjarskipti ehf (Vodafone), lauk á 
tilsettum tíma og er talið að það nái til um 98,6% landsmanna. Sjá má ítarlegar upplýsingar 
um útbreiðslu dreifikerfisins í frétt 17. október 2007 á heimasíðu Póst- og fjarskiptastofnunar, 
www.pfs.is. RÚV hefur hins vegar ekki enn hafið uppbyggingu á sínu dreifikerfi.

3.4.4 Stafrænt gagnvirkt sjónvarp nái til því sem næst allra landsmanna árið 2007
- Stafrænt gagnvirkt sjónvarp nái til því sem næst allra landsmanna árið 2007.

Með gagnvirku sjónvarpi er átt við að sjónvarpsnotendur geti sent upplýsingar með 
rafrænum hætti til sjónvarpsstöðvar og haft þannig áhrif á útsendingar frá sjónvarpsstöð. 
Dæmi um þetta er ,,sjónvarp eftir pöntun” (Video-on-Demand).

Sú fjarskiptaleið sem notuð er til að koma upplýsingum frá notanda til sjónvarpsstöðvar 
getur verið, en þarf ekki að vera, á sama dreifikerfi og hin eiginlega sjónvarpsdreifing. 
Þannig má t.d. nota farsímakerfi (GSM) eða fastlínukerfi til þess að senda upplýsingar til 
sjónvarpsstöðvar óháð því hvert sjónvarpsdreifikerfið er. 

Með sjónvarpsdreifingu á kopar-heimtaugum, t.d. ADSL, liggur nokkuð beint við að nota 
sama dreifikerfi, þ.e. heimtaugarnar, fyrir sendingar frá notanda til sjónvarpsstöðvar.

Með stafrænu sjónvarpi á UHF sjónvarpstíðnum má segja að allar tæknilegar forsendur 
fyrir gagnvirkt sjónvarp séu fyrir hendi, þar sem sendingar frá notanda til sjónvarpsstöðvar 
má útfæra með margvíslegum hætti, sem nú þegar er fyrir hendi, t.d. með fastlínusíma, GSM 
eða aðra þráðlausa tækni.

Ekki liggja fyrir upplýsingar um hve margir landsmenn eiga kost á gagnvirku sjónvarpi. 
Líklegt er að samkeppni á markaði verði helsti drifkrafturinn í þessu efni.

3.4.5 Hliðrænt dreifikerfi fyrir sjónvarp lagt niður
- Hliðrænt dreifikerfi fyrir sjónvarp verði lagt niður eigi síðar en árið 2010.

Yfirfærsla rekstraraðila sjónvarpsdreifineta frá hliðrænni tækni yfir á stafræna er í fullum 
gangi. Þar má nefna ADSL Símans, Digital Ísland, Val+, gervihnattarsjónvarp o.fl. 

Til að tryggja að stafrænt merki Ríkisútvarpsins verði aðgengilegt öllum landsmönnum 
bæði á landi og á næstu miðum varð RÚV jafnframt aðgengilegt í gegnum gervihnött í apríl 
2007.

Undirritaður var samningur á milli menntamálaráðuneytis og Ríkisútvarpsins ohf. um 
útvarpsþjónustu RÚV í almannaþágu 23. mars 2007, þar sem kveðið er á um að gerður 
skuli sérstakur samningur milli RÚV og menntamálaráðuneytis um útbreiðslu og þjónustu í 
stafrænu hljóðvarpi og sjónvarpi fyrir 31. desember 2007. Í samningnum skyldi eftirfarandi 
koma fram:

•	 Hvaða tækni RÚV hyggst nota til að ná til allra landsmanna.
•	 Hvaða tímaramma RÚV setur sér í útbreiðslu á stafrænu hljóðvarpi og sjónvarpi.
•	 Hvernig RÚV hyggst hvetja alla landsmenn til að skipta úr hliðrænni yfir í stafræna 

tækni áður en slökkt verður á hliðrænum hljóðvarps- og sjónvarpsútsendingum hér á 
landi.

•	 Hvort RÚV hyggst byggja upp eigið dreifikerfi, nota dreifikerfi annarra eða efna til 
samstarfs um dreifingu með öðrum hætti.

•	 Upplýsingar um fyrirhugaða þjónustu í grafísku þjónustuviðmóti í stafrænu sjón-
varpi.

•	 Hvort og þá hvaða gagnvirka þjónustu RÚV hyggst veita í stafrænu sjónvarpi.
•	 Hvaða áform RÚV hefur í útsendingum á breiðtjaldi og háskerpu.

Skv. upplýsingum frá Póst- og fjarskiptastofnun frá febrúar 2008 hefur þessi samningur 
ekki verið gerður.

Og fjarskipti ehf. (Vodafone) hefur lokið við uppsetningu á stafrænu dreifikerfi á UHF 
tíðnisviði, sem nær nú til um 98,6% landsmanna. Fyrirtækið hefur nú þegar hætt hliðrænni 
dreifingu á fjölmörgum stöðum í dreifbýlinu, en mun fyrst um sinn reka áfram hliðrænt 
dreifikerfi á höfuðborgarsvæðinu og ýmsum þéttbýlli stöðum úti á landi. Ákvörðun þeirra 
um að hætta alveg við hliðræn dreifikerfi í þéttbýli virðist vera háð áformum RÚV í þessu 
sambandi.

3.4.6 Aðgangur að lokuðum dreifikerfum
- Stjórnvöld tryggi sjónvarpsstöðvum sem hafa skyldur við almenning aðgengi að 

lokuðum dreifikerfum.

Póst- og fjarskiptastofnun hefur gefið út reglur um skilyrt aðgangskerfi og notendabúnað 
fyrir stafrænt sjónvarp, nr. 570/2006. Í þessum reglum er kveðið á um aðgang útvarpsstöðva 
og annarra efnisveitenda að skilyrtum aðgangskerfum, án mismununar og á sanngjörnum 
kjörum. Ekki reyndi á reglurnar á árinu 2007.

Samkeppniseftirlitið setti kvaðir á Símann og Skjáinn annars vegar og Stöð 2 og Vodafone 
hins vegar þegar samruni varð á þessum markaði á sínum tíma. Kvaðirnar ganga m.a. út á 
það að hvor aðilinn um sig veiti hinum aðgang að dreifikerfi sínu með efni sitt og að hvor 
aðili um sig geti óskað eftir að fá efni hins aðilans til dreifingar. 

3.5 Öryggi og persónuvernd
• Öryggi almennra fjarskiptaneta innanlands og við umheiminn verði tryggt með full-

nægjandi varasamböndum.
• Öryggi netsins verði bætt svo að almenningur geti treyst á það í viðskiptum og daglegu 

lífi.

3.5.1 Leiðbeiningar til neytenda
- Leiðbeiningum og fræðsluefni um öryggismál, neytendavernd, persónuvernd og sið-

ferðileg álitaefni verði miðlað til neytenda. 

Í janúar 2006 var opnaður vefurinn www.netöryggi.is. Vefurinn veitir upplýsingum 
um einstaklinga og fyrirtækja um öryggi nettengdra tölva, m.a. um eldveggi, veiruvarnir 
og öryggisstillingar. Jafnframt eru veittar upplýsingar um örugga netnotkun einstaklinga. 
Þannig eru t.d. veitt ráð um val á lykilorðum, hvað beri að hafa í huga við viðskipti á netinu, 
blekkjandi tölvupóst, o.s.frv. Þá eru tenglar inn á aðra vefi sem fjalla um persónuvernd og 
siðferðileg álitaefni, m.a. SAFT-verkefnið og vef Persónuverndar. Vefurinn var endurgerður 
og opnaður í breyttu formi í byrjun mars 2007 á sýningunni Tækni og vit sem haldin var í 
Smáranum í Kópavogi. 

Í nóvember 2007 var opnaður vefurinn www.netsvar.is í samstarfi Póst- og fjarskiptastofn-
unar, SAFT verkefnis Heimilis og skóla og Barnaheilla. Lögð hefur verið áhersla á að kynna 
vefinn m.a. með auglýsingum. www.netsvar.is er lifandi hjálparvefur fyrir almenning þar 

sem fólki gefst kostur á að senda inn fyrirspurnir um hvaðeina sem tengist öruggri netnotkun 
og fá svör frá sérfræðingum. Hann tengist og vinnur með öðrum vefjum samstarfsaðilanna 
svo sem www.netöryggi.is, www.saft.is og www.barnaheill.is. Vefurinn er í daglegri umsjón 
starfsfólks SAFT verkefnisins en svör og annað efni kemur ýmist frá SAFT, stofnuninni eða 
Barnaheillum eftir því sem efni fyrirspurna gefur tilefni til. 

Einnig er upplýsingum og fræðslu um fjarskiptamál miðlað til neytenda á vef PFS, www.
pfs.is. 

Unnið er að langtímaáætlun Póst- og fjarskiptastofnunar um net- og upplýsingaöryggi þar 
sem upplýsingar og fræðsla til neytenda og vitundarvakning meðal almennings um net- og 
upplýsingaöryggi er einn af meginþáttum áætlunarinnar.

3.5.2 Vinnuhópur til að herða viðbrögð við óværu á netinu
- Stofnaður verði vinnuhópur til að herða viðbrögð við óværu á netinu.

Samræmd viðbrögð við hættum á netinu eru í hverju landi fyrir sig og í alþjóðlegri 
samvinnu. Í flestum löndum eru mismargir öryggishópar (CERT/CSIRT) gegn öryggisatvikum 
sem þjóna mismunandi markhópum, t.d. háskólum eða hinu opinbera. Þessir hópar hafa 
náin tengsl, skiptast á upplýsingum og gefa út viðvaranir til sinna markhópa. Þeir samhæfa 
aðgerðir gegn hvers konar netvá. Yfirleitt taka þeir ekki beinan þátt í vörnum einstakra neta, 
t.d. stjórna íslensk fjarskiptafyrirtæki öryggi í sínum eigin netum. Reynsla annarra þjóða er 
að slíkir hópar krefjast mannafla og fjármagns. Póst- og fjarskiptastofnun hefur unnið að 
gerð skýrslu um þessi mál. Þegar skýrslan er fullkláruð og endanlegar kostnaðartölur liggja 
fyrir, má gera ráð fyrir að tekin verði ákvörðun um stofnun slíks hóps á Íslandi.

3.5.3 Öryggisviðmið og lágmarksgæðakröfur vegna virkni fastaneta og farsímaneta
- Skilgreind verði skýr öryggisviðmið og lágmarksgæðakröfur vegna virkni fastaneta 

og farsímaneta. Eftirfylgd verði tryggð.

Með breytingum á lögum um fjarskipti, nr. 81/2003 á vorþingi 2007 var Póst- og 
fjarskiptastofnun veitt heimild til að setja reglur sem auðvelda henni að ná ofangreindu 
markmiði. Í desember s.l gaf stofnunin út reglur um „Virkni almennra fjarskiptaneta“ sem taka 
formlega gildi 1. júlí 2008. Tilgangur reglnanna er að auka neytendavernd og treysta stoðir 
upplýsingasamfélagsins. Í þeim er kveðið á um þær ráðstafanir sem Póst- og fjarskiptastofnun 
telur nauðsynlegt að fjarskiptafyrirtækin geri til að tryggja órofinn og samfelldan rekstur 
almennra fjarskiptaneta. Samkvæmt reglunum skulu fyrirtækin gera ráðstafanir sem lúta 
að stjórnun upplýsingaöryggis og virkni fjarskiptakerfa. Hjá fjarskiptafyrirtækjunum þarf 
að liggja fyrir áætlun um órofinn rekstur, sem m.a. inniheldur neyðaráætlun þar sem fram 
kemur skilgreining á hámarkstíma rekstrarstöðvunar, og innra eftirlit sem m.a. á að tryggja 
virkni neyðaráætlunarinnar. Ennfremur eru ákvæði um vernd fjarskiptaneta, og kröfur um 
virkni fjarskiptanetanna, svo sem afkastagetu og rekstraröryggi fjarskiptakerfa. Að auki er 
fjallað um stjórn almennra fjarskiptaneta og stýringu þjónustugæða; stjórnun truflana og 
bilana, og tilkynningar um ósamfellda virkni. Að lokum eru ákvæði um öryggisatvik sem 
geta stofnað rekstraröryggi fjarskiptanetanna í hættu og skyldu fjarskiptafélaganna til að 
tilkynna slíkt.

3.5.4 Skilgreining krafna um gæði og rekstraröryggi til netþjónustuaðila
- Skilgreint verði hvaða kröfur um gæði og rekstraröryggi á að gera til netþjón-

ustuaðila.
 
Með áðurnefndri breytingu á lögum um fjarskipti frá síðasta ári var stofnuninni ennfremur 

veitt heimild til að setja reglur sem ná til ofangreinds markmiðs. Í desember s.l. gaf stofnunin 
út reglur um „Vernd, virkni og gæði IP fjarskiptaþjónustu“. Tilgangur reglnanna er að auka 
neytendavernd og treysta stoðir upplýsingasamfélagsins með því að gera auknar kröfur til IP 
fjarskiptaþjónustu. Með reglunum er kveðið á um ráðstafanir sem fjarskiptafyrirtækin verða 
að gera til að tryggja vernd, virkni og gæði þjónustunnar enda telji Póst- og fjarskiptastofnun 
þær nauðsynlegar. Samkvæmt þessum reglum skal viðhafa ýmsar ráðstafanir er lúta að 
þjónustunni, vernd viðskiptamannatenginga, viðskiptamannasamningum og stjórnun 
þeirra fjarskiptaneta sem þjónustan er veitt yfir, enda sé það undirstaða og forsenda góðrar 
netþjónustu.

3.5.5 Tengingar við útlönd
- Gert verði áhættumat um tengingu landsins við útlönd og tryggt að öryggismálum 

verði þannig háttað að tenging rofni ekki. Lágmarksþjónusta og viðbragðsáætlun verði 
skilgreindar ef bregðast þarf við bilun eða ógn, t.d. ef tenging um sæstreng rofnar.

Til landsins liggja nú 2 sæstrengir annars vegar Cantat-3 og hins vegar Farice-1. Sá síðar-
nefndi liggur á milli Íslands og Skotlands, með tengingu við Færeyjar, en rekstur hans hófst 
í janúar 2004. Cantat-3 var tekinn í notkun árið 1994 og liggur frá Kanada til Danmerkur, 
Englands og Þýskalands með greiningum til Færeyja og Íslands. Hann er nú elsti sæstrengurinn 
yfir Atlantshaf og þegar er búið að leggja a.m.k. tveim yngri strengjum. Cantat-3 strengurinn 
byggir á eldri tækni sem m.a. kemur í veg fyrir að uppfæra megi flutningsgetu hans frekar. 
Núverandi flutningsgeta strengsins er 5 Gb/s en til samanburðar er flutningsgeta Farice-1 
720 Gb/s en aðeins um 10 Gb/s eru nú nýttar. Mikil óvissa ríkir um framtíð Cantat-3. Talið 
hefur verið að Cantat-3 geti dugað sem varaleið til ársins 2010. Þá hefur einnig verið horft 
til varasambanda í gegnum gervihnetti en eftir að tengingin gegnum Skyggni var tekin niður 
árið 2005 anna þau sambönd vart öðru en takmarkaðri talsímaumferð. 

Þess ber að geta að í áætlunum Farice hf. hefur frá upphafi verið gert ráð fyrir lagningu nýs 
strengs, vinnuheiti Farice-2, enda er mikilvægt í starfsemi sem þessari að hafa hringtengingu 
til að tryggja öryggi og þjónustu. Á þetta hefur ítrekað reynt þar sem fjöldi bilana varð á 
strengnum á landleiðinni í Skotlandi sérstaklega í byrjun. Ráðin hefur verið bót á þessu með 
tvöföldun strengsins á hluta leiðarinnar um skosku hálöndin. Í þessum áætlunum var horft til 
áranna 2010 – 2012, þ.e. þegar aukin umferð um strenginn réttlætti aukna fjárfestingu. Málið 
var rætt innan Eignarhaldsfélagsins Farice ehf. en undirtektir annarra eigenda en ríkisins voru 
dræmar þar sem verðlag á gagnaflutningi var mun hærra en í Evrópu og töldu meðeigendur 
ríkisins ekki fjárhagslegar forsendur fyrir viðbótarstreng.

Þær bilanir sem urðu á Farice-1 í upphafi og takmörkuð flutningsgeta Cantat-3 beindu 
augum manna að veikleika tenginga landsins við umheiminn. Eins og fram kom í síðustu 
skýrslu þá var unnin skýrsla á árinu 2006 um mat á þjóðfélagslegum áhrifum þess að rof 
yrði á fjarskiptasamböndum Íslands við umheiminn og lagt mat á valkosti þá sem standa 
til boða til að auka öryggi útlandatenginga. Skýrslan var unnin af ráðgjafafyrirtækinu ParX 
fyrir Póst- og fjarskiptastofnun.2 Þeir valmöguleikar, sem Íslendingum standa til boða, eru 
raktir í skýrslunni en þeim má skipta upp í tvo meginþætti, annars vegar út frá fjárhagslegri 
hagkvæmni og hins vegar út frá öryggissjónarmiðum. Meginniðurstaða skýrslunnar var 
að leggja þarf nýjan streng til landsins. Þau sjónarmið, sem þarf að vega og meta í þessu 
sambandi, voru þá helst þau er lúta að tímasetningu og fjárhags- og öryggissjónarmiðum.

2 Áhrif sambandsrofa í millilandafjarskiptum og tímasetning lagningar nýs sæstrengs. ParX – Viðskiptaráðgjöf IBM. Desember 2006.

Í kjölfar skýrslu ParX samþykkti ríkisstjórnin að fela samgönguráðherra að skipa 
sérstakan starfshóp til að gera tillögu um hvernig tryggja mætti varasamband fjarskipta við 
umheiminn í framtíðinni og eftir atvikum skila útfærðum tillögum um fjármögnun, eignarhald 
og framkvæmdatíma. Niðurstaða hópsins var að lagður yrði nýr sæstrengur frá Íslandi til 
Evrópu. Þá benti starfshópurinn á ýmis tækifæri sem felast í öruggu millilandasambandi. 
Veruleg vinna var lögð í leiðarvalskosti og landtökustaði bæði hér á landi, á Bretlandseyjum 
og á Írlandi. Skýrsla var unnin um leiðarval og samanburð á valkostum en sérstakur 
leiðarvalshópur vann að því máli. Í lokaskýrslu hópsins í apríl 2007 var bent á Landeyjarsand 
sem landtökustað á Íslandi en tveir landtökustaðir taldir nær jafngildir annarsvegar á Írlandi 
og hins vegar á vesturströnd Bretlands. 

Af hálfu stjórnvalda var í upphafi lögð megin áhersla á nýjan streng til að sinna 
öryggisþörfum (uppitími) með hringtengingu við Farice-1. Á fyrst ársfjórðungi 2007 komst 
nokkur hreyfing á áhuga rekstraraðila netþjónabúa á að koma upp slíkri starfsemi hér á landi. 
Fjárfestingastofa vann skýrslu m.a. um samanburð á kostum þess að setja upp slíka starfsemi 
hér á landi.3 Fulltrúar frá stórum aðilum á þessu sviði t.d. Yahoo, Microsoft o.fl., þ.m.t. Verne 
Holdings, óskuðu eftir fundum með íslenskum stjórnvöldum um málið og lýstu áhuga á að 
koma á fót slíkri starfsemi hér á landi. Forsenda þess væri þó fullnægjandi fjarskiptasamband 
við útlönd. Þá hafði fjöldi annarra aðila haft samband við fulltrúa annarra hagsmunaaðila hér 
á landi t.d. við Eignarhaldsfélagið Farice ehf. og orku- og fjarskiptafyrirtæki. 

Ljóst er að á sama tíma og starfshópur ráðuneytisins skilaði af sér skýrslu um leiðarval og 
valkosti um landtökustaði var mikil gerjun í gangi um uppbyggingu netþjónabúa hérlendis. 
Netþjónabú þurfa mikla orku til kælingar vegna starfseminnar auk fjölda tæknimenntaðra 
starfsmanna og öflugra fjarskiptatenginga. 

Þegar ráðuneytið hitti fulltrúa þessara aðila kom fljótlega í ljós að leiðarval var mikilvægur 
þáttur og jafnvel ákvörðunarástæða þeirra um hvort hefja ætti þessa starfsemi hér á landi. 
Bentu þeir m.a. á veikleika sem fælist í að leggja hinn nýja streng til Bretlandseyja eða um 
Írland með hringtengingu um London, hvað öryggi varðar (allar tengingar um eina byggingu 
í London Telehouse). Þá bentu fyrirtækin á að markaðssvæði þeirra væri í mið- norður- og 
austur Evrópu og að heppilegra væri að fá hringtengingu um Amsterdam, Frankfurt eða 
Kaupmannahöfn þannig að annar landtökustaður væri heppilegri (Holland, Þýskaland eða 
Danmörk).

Í kjölfar þessa hóf Eignarhaldsfélagið Farice ehf. sem falin hafði verið frekari framkvæmd 
verkefnisins, skoðun á öðrum valkostum fyrir landtöku á meginlandi Evrópu. Skoðaðir voru 
möguleikar á landtöku í Hollandi, Þýskalandi og Danmörku og þá horft til þarfa netþjónabúa 
um góða tengikosti til Stokkhólms, Amsterdam og Frankfurt. Niðurstaða þessarar skoðunar 
leiddi í ljós að fyrri tveir kostirnir, þ.e. Holland og Þýskaland kröfðust mun meiri fjárfestingar 
en lagning til Danmerkur sem væri því hentugasti kosturinn. Við það voru m.a hafðir í huga 
fjölmargir valkostir um tengingar frá landtökustað í Danmörku til Stokkhólms, Amsterdam 
og Frankfurt. 

Þá er rétt að benda á að Landstjórnin á Grænlandi hóf síðari hluta árs 2006 og í ársbyrjun 
2007 undirbúning á lagningu sæstrengs frá Grænlandi. Strengurinn á að liggja annars 
vegar til Kanada og hins vegar til Íslands. Ekki var ljóst í upphafi hvort Landsstjórnin veldi 
Ísland eða Færeyjar sem tengipunkt fyrir flutning til Evrópu. Á fyrsta ársfjórðungi 2007 tók 
Landstjórnin síðan ákvörðun í kjölfar samningaviðræðna við Farice hf. um að leggja streng 
til Íslands. Landtökustaðurinn á Íslandi var ákveðinn Landeyjarsandur þar sem strengurinn 
mun tengjast inn í fyrirhugaða nýja landtökustöð vegna Danice.

3  http://www.invest.is/resources/Files/invest.is/Extract%20DCR.pdf 

Ljóst var að við lagningu Farice-1 voru ekki markaðslegar forsendur fyrir lagningu annars 
strengs og að ekki hefði orðið af lagningu hans nema með aðkomu íslenskra og færeyskra 
stjórnvalda. Eftirlitsstofnun EFTA (ESA) komst að þeirri niðurstöðu að í þeirra aðkomu 
hafi falist ríkisaðstoð bæði vegna stofnframlagsins í hlutafé og vegna ríkisábyrgðar á lánum. 
Þessi aðkoma var þó talin réttlætanleg þegar litið var til aðstæðna, en um það er vísað að öðru 
leyti til niðurstöðu stofnunarinnar. 

Þegar farið var að leita leiða við fjármögnun nýja strengsins voru aðrir aðilar en íslenska 
ríkið tregir til þátttöku. Þegar áhugi netþjónabúa kom í ljós breyttist afstaða annarra til 
þátttöku í verkefninu. Í drögum að viðskiptaáætlun sem unnin var fyrir Eignarhaldsfélagið 
Farice ehf. kom fram að eitt netþjónabú myndi nægja til að gera fjárfestingu í lagningu 
nýs sæstrengs arðsama og greiða aukinn kostnað vegna lengri og dýrari strengs sem leiddi 
af breyttu leiðarvali. Með þessu breyttust forsendur þátttöku í verkefninu en það þykir nú 
fýsilegur kostur út frá markaðslegum forsendum. Þegar þátttaka ríkisins er skoðuð í heild 
þá hefur það, mikla beina og óbeina hagsmuni af lagningu sæstrengsins m.a. í ljósi aukins 
öryggis millilandasambanda, án hækkunar gjalda til neytenda, nýsköpunar í atvinnulífinu, 
aukinnar samkeppni um orkukaup og arðs af fjárfestingunni í Farice.

Í ljósi þessa sem að framan er rakið varð ákveðin stefnubreyting hjá íslenskum stjórnvöldum 
þar sem aðrir þættir en þeir sem lúta beint að öryggi millilandasambanda (fjölgun sæstrengja) 
fengu aukið vægi. Helstu sjónarmið sem lögð voru til grundvallar varðandi ákvarðanatöku 
við lagningu strengsins voru eftirfarandi:

Nýr sæstrengur verði tilbúinn fyrir árslok 2008;

•	 Tæknilega öruggt kerfi með slitlausri millifærslu milli strengja við bilun.
•	 Farice-1 og nýr strengur verða reknir sem eitt kerfi með hringtengingu.
•	 Nýr sæstrengur uppfylli kröfur netþjónabúa um flutningsgetu og tæknilega þætti.
•	 Ákvörðu um leiðarval auki líkur á að laða megi að fyrirtæki í nýsköpun.
•	 Fjárfesting og ríkisábyrgð í Farice hf. verði tryggð með því að ljúka við hringteng-

ingu. 
 
Þessar breyttu áherslur voru kynntar sérstaklega í minnisblaði samgönguráðherra til 

ríkisstjórnar í september 2007 þar sem m.a. var leitað eftir heimild til að auka hlutafé ríkisins 
í Eignarhaldsfélaginu Farice ehf. um allt að 400 milljónir króna vegna verkefnisins. 

Í kjölfarið var ákveðið í ljósi ofangreindra sjónarmiða að lagður yrði nýr sæstrengur til 
Danmerkur. Gert er ráð fyrir að nýr sæstrengur verði í upphafi með 100 Gb/s flutningsgetu 
en verði stækkanlegur í allt að 2.000 Gb/s. Flutningsgeta Farice-1 verður aukin í 100 Gb/s 
og flutningsgeta landleiða vegna Farice-1 einnig aukin í 100 Gb/s. Endastöðvar Farice-1 sem 
eru nú í Reykjavík og London verða tengdar á meginlandi Evrópu þannig að hringtenging 
náist. Samið hefur verið um botnrannsóknir og lagningu strengsins og áætlanir gera ráð fyrir 
að lagningu verði lokið í lok ársins 2008. Þegar liggur fyrir samningur milli Farice við fyrsta 
netþjónabúið um gagnaflutning um hinn nýja streng.

Þróun mála varð síðan sú að ákveðið var að hefja viðræður við orkufyrirtækin og aðra 
meðeigendur í Eignarhaldsfélaginu Farice ehf. um aukningu hlutafjár í félaginu og var gert 
hluthafasamkomulag milli aðila sem undirritað var í lok ársins 2007. Orkufyrirtækin eiga nú 
meirihluta í félaginu. 

Kostnaður við lagningu nýs sæstrengs, Danice, er áætlaður samtals um 54,6 milljónir 
evra. með kostnaði við strandstöðvar en gert er ráð fyrir að strengurinn verði lagður í 
strandstöð í Danmörku. Stofnkostnaður við landtengingu á Íslandi er áætlaður 2,6 milljónir 
evra. Nauðsynlegar uppfærslur á Farice-1 og kostnaður við landtengingar á Íslandi og á 
Bretlandseyjum er áætlaður samtals um 14,0 milljónir evra. 

3.5.6 Vernd fjarskiptavirkja
- Hlutverk almannavarna hvað varðar virkni fjarskiptaneta verði skilgreint og tryggt að 

vernd fjarskiptavirkja verði í samræmi við kröfur stjórnvalda.

Vísað er til fyrrgreindra reglna Póst- og fjarskiptastofnunar um „virkni almennra fjar-
skiptaneta“ sem fjallað er um í grein 3.5.3. Þá liggur fyrir frumvarp um breytingu á lögum 
um almannavarnir en eftir er að taka afstöðu til þess hvort, og hvernig hlutverk almannavarna 
verði skilgreint í ljósi þessa markmiðs.

3.5.7 Aðgerðaráætlun um varnir gegn ruslpósti
- Sett verði fram og framfylgt aðgerðaáætlun um hvernig megi verjast ruslpósti.

Vísað er til fyrrgreindra reglna Póst- og fjarskiptastofnun um „Vernd, virkni og gæði IP 
fjarskiptaþjónustu“ sem fjallað er um í grein 3.5.4. Með þeim skulu fjarskiptafyrirtækin hindra 
útsendan ruslpóst frá íslenskum netkerfum, með tilteknum síunum í fjarskiptanetunum. Erfiðara 
er að slást við innkominn ruslpóst en í reglunum eru ákvæði um að fjarskiptafyrirtæki skulu 
bjóða viðskiptavinum þjónustu er verndar þá gegn slíku. Ennfremur er fjarskiptafyrirtækjum 
heimilt að sía út og eyða samstundis óumbeðnum fjöldasendum skeytum sem greinilega eru 
gölluð og í ósamræmi við staðla. Önnur skeyti sem síunarkerfi flokka út sem óumbeðin, 
skulu síunarkerfin taka til hliðar, láta viðskiptavin vita að hann eigi slík skeyti í geymslu, 
hafi hann óskað þess, og geyma í a.m.k. 6 klst. frá stöðvun áður en síunarkerfin eyða þeim. 
Fjarskiptafyrirtæki skulu jafnframt leiðbeina viðskiptavinum sínum um hvernig þeir geta 
varist óumbeðnum pósti og hvert þeir geti snúið sér með kvartanir vegna þeirra. 

3.5.8 Upplýsa almenning um friðhelgi einkalífs í fjarskiptum og hættur þær sem fjarskipti 
kunna að hafa í för með sér

- Almenningur verði upplýstur um rétt sinn til friðhelgi einkalífs í fjarskiptum, þær 
hættur sem fjarskipti kunna að hafa í för með sér og viðbrögð við þeim.

Póst- og fjarskiptastofnun hefur staðið að gerð tveggja vefja sem ætlaðir eru almenningi 
og innihalda m.a. upplýsingar um friðhelgi einkalífs í fjarskiptum og hættur þær sem fjarskipti 
kunna að hafa í för með sér. Vefurinn netöryggi.is, sem haldið er úti af stofnuninni var opnaður 
var í byrjun árs 2006 og endurgerður í mars 2007. Vefurinn netsvar.is, sem er samstarfsverkefni 
PFS, SAFT verkefnisins hjá Heimili og skóla og Barnaheilla, var opnaður í nóvember 2007. 
Báðir þessir vefir innihalda fróðleik og upplýsingar um ýmsar hættur í netnotkun og hvernig 
einstaklingar geta aukið öryggi sitt í tölvu- og netnotkun. M.a. eru veitt ráð um notkun og val 
lykilorða, viðskipti á netinu, ruslpóst og blekkjandi tölvupóst og fleira sem lýtur að verndun 
friðhelgi einkalífs í fjarskiptum. Á vefnum netsvar.is getur almenningur sent inn fyrirspurnir 
um þessi mál sem svarað er af sérfræðingum stofnunarinnar, SAFT eða Barnaheilla. Þessi 
vefur er viðbót við, og vinnur með, öðrum vefjum sem þessir aðilar halda úti.

Unnið er að langtímaáætlun Póst- og fjarskiptastofnunar um net- og upplýsingaöryggi þar 
sem upplýsingar og fræðsla til neytenda og vitundarvakning meðal almennings um net- og 
upplýsingaöryggi er einn meginþáttur áætlunarinnar.

3.6 Samkeppnishæfni
•	 Unnið verði að því að bæta laga- og reglugerðarumhverfi og efla eftirlit á fjarskipta-

markaði til að auka samkeppni, gagnsæi og traust.
•	 Stuðlað verði að því að jafna verð á fjarskiptaþjónustu um land allt.
•	 Stuðlað verði að bættu aðgengi að hagkvæmum og öruggum fjarskiptakerfum um 

land allt.
•	 Stuðlað verði að því að fatlaðir geti nýtt sér fjarskipti í upplýsingasamfélaginu.

Við brottför varnarliðsins á árinu 2006 tóku Íslendingar við hlutverki þess sem ábyrgðar-
aðila vegna mannvirkja á eignalista NATO. Unnið hefur verið að því af hálfu utanríkisráðu-
neytis og fjármálaráðuneytis og koma ýmsum eignum í borgaraleg not og að tryggja rekstur og 
viðhald annarra. Í samræmi við stefnu ríkisstjórnarinnar hefur verið ákveðið að bjóða út leigu 
á tveimur af þremur ljósleiðaraþráðum á eignaskrá bandalagsins. Markmiðið er að tryggja 
hagkvæman rekstur og viðhald ljósleiðaranna, og að auka samkeppni á leigulínumarkaði. 

Með þessu er m.a stefnt að því að auka aðgengi almennings að hröðum og öruggum 
fjarskiptum, auka samkeppni á fjarskiptamarkaði og auka möguleika á uppbyggingu á 
upplýsingatækniþjónustu á landsbyggðinni, þar með talið uppbyggingu netþjónabúa og 
sambærilegrar þjónustu

Vonir standa til þess að útboðið sem þegar hefur verið auglýst muni örva verulega samkeppni 
á þessum markaði og hafa jákvæð áhrif á verðlagningu sérstaklega á landsbyggðinni. 

3.6.1 Samkeppni milli fjarskiptaneta
- Stuðlað verði að samkeppni milli fjarskiptaneta þar sem það er hagkvæmt.

Samkvæmt 4. gr. laga um fjarskipti, nr. 81/2003, er öllum frjálst að starfrækja fjarskipta-
net. Slíka starfsemi þarf að tilkynna til Póst- og fjarskiptastofnunar en ekki þarf sérstakt 
leyfi nema þegar óskað er eftir tíðniúthlutun fyrir þráðlaus fjarskiptanet. Stofnunin hefur 
að undanförnu staðið fyrir útboðum á tíðnisviðum fyrir þráðlaus fjarskiptanet. Árið 2007 
voru gefnar út tíðniheimildir fyrir þrjú net af þriðju kynslóð farsíma, tvö GSM net, eitt net 
á 450 MHz tíðnisviði (arftaki NMT kerfisins). Allar þessar tíðniheimildir voru gefnar út að 
undangengnu útboði. Markmið útboðanna var að auka samkeppni á fjarskiptamarkaði og að 
efla þjónustu. Ennfremur hefur stofnunin lagt á kvaðir á grundvelli markaðsgreininga á far-
símamarkaði, leigulínumarkaði, heimtaugamarkaði og breiðbandsmarkaði (bitastraumur). Í 
öllum tilfellum var Síminn eða Míla útnefnd með umtalsverðan markaðsstyrk og m.a. lagðar 
þær kvaðir á félögin að veita aðgang að viðkomandi netum á kostnaðartengdu verði. Auk þess 
var Vodafone útnefnt með umtalsverðan markaðsstyrk á farsímamarkaði (lúkningu). Er þetta 
gert til að auðvelda öðrum aðilum á markaði að stunda fjarskiptastarfsemi í samkeppni.

3.6.2 Tryggt verði að fyrirtæki geti auðveldlega veitt virðisaukandi þjónustu ofan á 
fyrirliggjandi net

- Tryggt verði að fyrirtæki geti auðveldlega veitt virðisaukandi þjónustu ofan á fyrir-
liggjandi net.

Í gildi eru ýmsar reglur um aðgang að fjarskiptanetum og aðstöðu sem þeim tengist. Í 
VII. kafla fjarskiptalaga, nr. 81/2003, er kveðið á um samtengingu fjarskiptaneta, aðgang 
að aðstöðu, aðgang að netum og þjónustu, reiki milli farsímaneta, aðgang að leigulínum og 
aðgang að heimtaugum. Auk þess eru ákvæði um jafnræði, gagnsæi, bókhaldslegan aðskilnað 
og verðlagningu aðgangs. Póst- og fjarskiptastofnun er falið að greina samkeppnisstöðu á 
mörkuðum fyrir mismunandi fjarskiptaþjónustu og taka ákvarðanir um aðgangsskyldur í 
framhaldi af því. Stofnunin hefur í lok maí 2008 birt drög að greiningum á 16 mörkuðum 
og kveðið á um aðgangsskyldur á 7 þeirra með bindandi ákvörðun. Stefnt er að því að 
ljúka ákvörðunum á 11 mörkuðum til viðbótar á árinu 2008. Kvaðir um aðgang, sem 
lagðar voru á í gildistíð eldri laga, gilda þar til nýjar ákvarðanir hafa verið teknar í kjölfar 
markaðsgreiningar.

Í dag eru í gildi kvaðir um aðgang að eftirfarandi þáttum:

•	 Samtenging farsímaneta (skv. markaðsgreiningu).
•	 Samtenging fastlínuneta (skv. eldri lögum).

•	 Leigulínur (skv. markaðsgreiningu).
•	 Heimtaugar (skv. markaðsgreiningu).
•	 Forval og fast forval (skv. eldri lögum).
•	 Reiki, símtöl í farsímanetum (MVNO o.fl.) og upphafi þeirra (skv. markaðs-

greiningu).

Fyrir liggur að endurskoða ákvarðanir sem eru í gildi samkvæmt eldri lögum en auk þess 
þarf að taka ákvarðanir um aðgang að:

Bitastraum fyrir breiðbandsþjónustu (ákvörðun birt í apríl 2008).
Útvarpsdreifikerfi og -þjónustu (ákvörðun birt síðar á árinu 2008).
Auk ákvæða VII. kafla fjarskiptalaga hafa verið settar ýmsar reglur er snúa að nánari 

útfærslu aðgangs að netum og þjónustu:

• Reglur um viðmiðunartilboð um samtengingu, nr. 94/2002.
• Reglugerð um sundurgreindan aðgang að heimtaugum, nr. 199/2002.
• Reglur um númeraflutning, nr. 401/2001.
• Reglur um forval og fast forval í talsímanetum, nr. 280/2002.
• Reglur um skilyrt aðgangskerfi og notendabúnað fyrir stafrænt sjónvarp, nr. 

570/2006.
• Reglugerð um bókhaldslega og fjárhagslega aðgreiningu í rekstri fjarskiptafyrirtækja, 

nr. 960/2001.

3.6.3 Gagnsæi í kostnaði við fjarskiptanotkun verði tryggt og skyldur þjónustuaðila vegna 
gjaldmælinga verði skilgreindar

- Gagnsæi í kostnaði við fjarskiptanotkun verði tryggt og skyldur þjónustuaðila vegna 
gjaldmælinga verði skilgreindar.

Í 37. gr. laga um fjarskipti, nr. 81/2003, er kveðið á um að fjarskiptafyrirtæki skuli birta 
viðskiptaskilmála og gjaldskrá fyrir alla þjónustu sína á aðgengilegan hátt. Þeim ber enn 
fremur skylda til þess að tilkynna Póst- og fjarskiptastofnun um allar breytingar á gjaldskrám 
og skilmálum. Stofnunin hefur eftirlit með því að gjaldskrár séu birtar og í samræmi við lög.

Í reglum um almenna heimild til að reka fjarskiptanet og fjarskiptaþjónustu, nr. 345/2005, 
er ákvæði um nákvæmni reikninga og að hægt sé að krefjast gæðavottunar og löggildingar 
mælitækja.

Póst- og fjarskiptastofnun safnar upplýsingum um verðlagningu á fjarskiptaþjónustu og 
tímamælingar símtala og birtir á heimasíðu sinni.

Með lögum nr. 78/2005 til breytinga á lögum um fjarskipti, nr. 81/2003, var lögfest 
skylda fjarskiptafyrirtækja til þess gera áskrifendum sýnilegt hvenær þeir greiða fyrir 
niðurhal frá útlöndum. Póst- og fjarskiptastofnun hefur gert könnun á því í samvinnu við 
Félagsvísindastofnun Háskóla Íslands hvaða fyrirtæki taka gjald fyrir niðurhal og með hvaða 
hætti áskrifendum er gert það ljóst. Niðurstöður könnunarinnar má nálgast á vef Póst- og 
fjarskiptastofnunar. 

3.6.4 Verð á fjarskiptatengingum til og frá landinu lækki
- Verð á fjarskiptatengingum til og frá landinu lækki.

Vegna landfræðilegrar legu landsins þar sem tengingar með sæstrengjum eru kostnaðar-
samar hefur verð á fjarskiptatengingum til og frá Íslandi verið mun hærra en í þeim löndum 
sem við berum okkur saman við. Mjög mikilvægt er að stuðla að því að jafna þennan mun 
og það forskot sem aðrar þjóðir hafa.

Í töflu 11 má sjá þróun verðs hjá Farice hf. á árabilinu 2004–2007. Samkvæmt töflunni 
hefur verð á fjarskiptatengingum til útlanda lækkað undanfarin ár. Þannig var verð á hverja 
bandvíddareiningu (STM1) 1.320.000 evrur á árinu 2004 en verður 500.000 evrur á árinu 
2007. 

Tafla 11 Þróun verðs hjá Farice hf.

Dags.
DS3 – 45 

Mbit/s
STM1 – 155 

Mbit/s
STM4 – 622 

Mbit/s
STM16 – 2,5 

Gbit/s
  _/ár  _/ár  _/ár  _/ár 
1.1.2004 630.000 1.320.000 3.960.000 11.880.000
1.1.2005 573.000 1.200.000 3.600.000 10.800.000
1.1.2006 420.000 880.000 2.640.000 7.920.000
1.1.2007 239.000 500.000 1.500.000 4.500.000

Nú liggur fyrir að með nýjum sæstreng til Danmerkur mun öryggi millilandasambanda 
og um leið öryggi almennings á internettengingum aukast án þess að verð hækki. Ljóst er 
þó að vinna þarf enn meira að því marki að lækka tengigjöld til útlanda til hagsbóta fyrir 
íslenska neytendur og jafnframt að bæta samkeppnisstöðu íslenskra fyrirtækja. Vonir standa 
til þess að með nýjum netþjónabúum og öðrum stórnotendum muni verð til almennings og 
minni fyrirtækja einnig lækka. 

3.6.5 Sérþarfir fatlaðra í fjarskiptum í upplýsingasamfélaginu verði greindar og stuðlað að 
framboði þjónustu og búnaðar sem hentar þeim

- Sérþarfir fatlaðra í fjarskiptum í upplýsingasamfélaginu verði greindar og stuðlað að 
framboði þjónustu og búnaðar sem hentar þeim.

Póst- og fjarskiptastofnun og samgönguráðuneyti taka þátt í starfi norræns samstarfshóps 
um fjarskipti fyrir fatlaða NFTH (Nordisk Forum For Telekommunikation og Handikap). Á 
heimasíðu stofnunarinnar kemur fram að þar séu samræmdar aðgerðir til að veita fötluðum 
sem best aðgengi að upplýsingasamfélaginu. Hópurinn leggur fram tilmæli og leiðbeiningar 
til norrænu ríkisstjórnanna um sérlausnir fyrir fatlaða svo þeir megi njóta góðs aðgengis að 
fjarskiptum og upplýsingatækni. Þá er markmið þessa samstarfs að miðla upplýsingum til 
fatlaðra um nýjar tæknilausnir sem geta auðgað líf þeirra og möguleika til virkrar þátttöku í 
samfélaginu. 

Norræni samstarfshópurinn um fjarskipti fyrir fatlaða NFTH hélt samráðsfund í Reykjavík 
dagana 24. - 25. september 2007. Póst- og fjarskiptastofnun var gestgjafi fundarins hér á 
landi. Í framhaldi af fundi hópsins stóð stofnunin fyrir opnu málþingi um fjarskipti fatlaðra.  
Á málþinginu bar hæst umræður um hvernig þriðju kynslóðar farsímar nýtast fötluðum og 
aðgengi fatlaðra að efni á Netinu.

Á heimasíðu Póst- og fjarskiptastofnunar eru birtar leiðbeiningar um ýmsar af þeim 
sérlausnum sem eru í boði fyrir fatlaða.4

Á árinu 2007 voru endurskoðaðar þær skyldur sem hvíla á fjarskiptafyrirtækjum varðandi 
alþjónustu en þar á meðal er þjónusta við fatlaða. Vinna við þá endurskoðun fór af stað í 
byrjun árs og lauk með útnefningu Símans, Mílu og Já upplýsingaveitu þann 6. desember 
2007.

4  http://www.pfs.is/displayer.asp?cat_id=26&module_id=210&element_id=626

Þá hefur á vegum forsætis- og félagsmálaráðuneytisins verið unnin skýrsla um aðgengi 
allra að vefnum.5 Þar eru lagðar fram tillögur um aðgerðir sem stuðla að því að fatlaðir og 
aðrir hópar sem gefa þarf sérstakan gaum í upplýsingasamfélaginu geti nýtt sér þjónustu á 
netinu. Sjá nánar: http://utvefur.is/adgengi þar sem fjallað er um tillögur skýrsluhöfunda og 
þær aðgerðir sem grípa á til á grundvelli þeirra.

Flokka má aðgengismál og sérþarfir fatlaðra í tengslum við fjarskipti í eftirfarandi 
flokka: 

•	 Aðgengi að neyðarþjónustu 112 verði tryggð með fullnægjandi hætti.
•	 Aðgengi að almennri talsímaþjónustu fyrir heyrnarskerta verði bætt.
•	 Fullnægjandi aðgengi verði tryggt að almenningssímum fyrir fatlaða.
•	 Stuðlað verði að bættu aðgengi þjónustu farsímafyrirtækja.
•	 Jafnt aðgengi að upplýsingum um símanúmer.

Þegar að rætt er um jafnt aðgengi að neyðarþjónustu 112 er átt við að fatlaðir einstaklingar 
geti sent boð til Neyðarlínunnar á óhefðbundnu formi eins og t.d. með Internet skilaboðum, 
textaskilaboðum um farsíma (SMS) og/eða með myndskilaboðum. 

Víða erlendis hefur verið komið á laggirnar ákveðnum samskiptamiðstöðvum fyrir 
heyrnarskerta, þar sem starfsmenn geta með myndsímabúnaði verið í samskiptum við við-
komandi einstaklinga með táknmáli. Viðkomandi starfsmaður móttekur skilaboðin í gegn um 
myndsímabúnað og kemur skilaboðum áleiðis til þriðja aðila með töluðu máli eftir óskum 
þess heyrnarskerta. Hér á landi hefur Samskiptamiðstöð heyrnarlausra og heyrnarskertra 
gert prófanir með slíkan búnað. 

3.6.6 Breyting gerð á byggingarreglugerð 
- Breytt verði byggingarreglugerð þannig að húsbyggjanda verði skylt að sjá til þess að 

lögð séu ídráttarrör fyrir ljósleiðara að nýbyggingum og að öllum fjarskiptafyrirtækjum 
sé heimilt að leggja háhraðalagnir (t.d. ljósleiðara) um lögnina að uppfylltum skil-
yrðum.

Verkefnisstjórn fjarskiptaáætlunar fór þess á leit við umhverfisráðuneytið að það kannaði 
hvort breyta mætti byggingarreglugerð í samræmi við markmið áætlunarinnar. 

Samkvæmt umhverfisráðuneytinu þá eru þessar kvaðir fyrirhugaðar í nýrri byggingarreglu-
gerð sem sett verður með stoð í nýjum lögum um mannvirki sem eru til meðferðar hjá 
Alþingi. 

5 Skýrsla um aðgengi allra að vefnum, janúar 2006, unnin fyrir forsætis- og félagsmálaráðuneyti.


